
I   ВОВЕД 

 

Соочена со предизвиците кои ги носи со себе новото современо живеење и 

брзиот развој на информатичката технологија Академијата за судии и јавни 

обвинители во континуитет успешно ги спроведува целите со кои ја исполнува 

својата визија и мисија. 

Академијата континиурано добива позитивни оценки од меѓународниот 

фактор каде се истакнува дека системот на обука на судиите и јавните 

обвинители е една од најенергичните активности во рамките на реформскиот 

процес што несомнено има свои предности и кој во целост  е во согласност 

со општите меѓународни стандарди. 

Академијата функционира исклучително одлично од аспект на 

институционален развој и активности, почетната, но и континуираната обука е 

од висок стандард и се спроведува со внимателно одбрани и најдобри 

национални и меѓународни експерти како предавачи. Но не само во овој 

сегмент, Академијата секојдневно се надградува и на полето на 

информатичките технологии, отвора можности за изучување на странски 

јазици и за соработка со голем број на институции од правосудството во 

Република Северна Македонија, но и надвор од нејзините рамки. 

Содржината на овој годишниот извештај ги сумира резултатите и 

достигнувањата на Академијата за 2023 година. 

Најголемиот успех Академијата го бележи во рамките на почетната обука, 

каде што во тековната 2023 година на седмата генерација слушатели во 

почетната обука им беа доделени уверенијата за завршена почетна обука, 

осмата генерација го заврши теоретскиот дел од програмата и започна со 

следење на практичната настава, додека паралелно со овие процеси се 

распиша и започна приемот на деветата генерација слушатели во почетната 

обука на Академијата. Во текот на овој извештаен период целосно се оствари 

Програмата за работа на Академијата за 2023 година.  Исто така, и на полето 

на континуираната обука на судиите и јавните обвинители и на другите целни 

групи, целосно беа остварени задачите и целите што произлегуваат од 

Програмата за постојано стручно усовршување на судиите, јавните обвинители 

и на другите целни групи. 

Академијата беше единствената институција која доби признание од страна 

Европската комисија во скрининг извештајот од 20.07.2023 година, објавен на 

Веб страната на Европската унија.  

Покрај, позитивните оценки во однос на работниот процес наспроти 

расположливите институционални капацитетите и ресурси на Академијата, 

Европската комисија го поздравува и донесувањето на новиот Закон за 

Академијата со кој се промени начинот на полагање на приемниот испит, што 

претставува голема придобивка во подигање на квалитетот за селекција на 

најдобрите од најдобрите кои се пријавени на огласите за прием во почетната 

обука на Академијата, каде интересот е прилично голем и често ја надминува 

бројката од над 500 апликанти. Исто така, со новиот Закон постојните 

критериуми за влез во почетната обука на Академијата не се променија, и 

Академијата и понатаму останува единствена влезна во точка во професиите 

судија и јавен обвинител, решение кое е силно поддржано од Европската 

унија.  

За Академијата пофалните зборови со кои и се оддава признание за нејзината 

работа се многу значајни, и истите претставуваат дополнителен поттик и 

мотивација за уште попрофесионално извршување на нејзините натамошни 

активности.  

Академијата повеќе од 15 години го оправдува своето професионално 

постоење и улогата која ја има во правосудниот систем на Република Северна 

Македонија преку високо постигнати резултати кои се препознаени, како од 

домашните институции, така и од меѓународната заедница.  

Веднаш по донесувањето на новиот Закон за Академијата на седницата на 

Управниот одбор која се одржа на 07.08.2023 година беше донесен новиот 

Статут кој стапи на сила по неговото објавување во Службен весник на 

Република Северна Македонија, по што се пристапи кон изготвување на нови 

подзаконски акти кои ќе бидат усогласени со новиот Закон.  

Признанијата кои стигаат од меѓународната заедница, посебно од Европската 

унија и Европската комисија во кои се мониторира и евалуира напредокот на 

Република Северна Македонија,  каде Академијата е оценета позитивно, во 

рамките на Поглавјето 23 се уште еден доказ во низата дека Академијата со 

право се смета за една од клучните институции во правосудството на 

Република Северна Македонија. 

Спроведување ефикасна борба против корупција е еден од приоритетите на 

нашата земја и во таа насока, Академијата, во рамките на својот делокруг 

прави напори да реализира активности со кои ќе даде свој придонес, а 

воедно, ќе овозможи и унапредување на вештините и знаењата на судиите и 

јавните обвинители во Република Северна Македонија. Во моментов 

Академијата работи на реализација на договорените активности кои ќе се 

реализираат во соработка со Канцеларијата на ОН за корупција и дрога 

(УНДОЦ), која е повеќегодишен партнер и поддржувач на Академијата.  

Меѓународната соработка е исклучителна важна во развојот на Академијата и 

истата ужива голем респект кај своите странски партнери и поддржувачи. 

Академијата соработува и партиципира во заеднички активости со 

правосудните институции задолжени за професионална обука на 

правосудството од регионот и пошироко. Од посебна важност е секако 

активното учество на Академијата во активностите на Европската правосудна 

мрежа (ЕЈТН), Академијата за европско право (ЕРА) и Европскиот институт за 

јавна админстрација – Центар за судии и правници од Луксембург (ЕИПА Лукс). 

Аналогно на тоа, воспоставена е комуникација со ЕЈТН и ЕРА, во врска со 

нивниот заеднички предлог-проект до Европската комисија во рамките на 

JUSTICE програмата, кој се однесува екслузивно на едукација на судски 

службеници, со тоа што, доколку истиот се прифати, Академијата ќе има 

можност да идентификува 6 стручни соработници коишто ке добијат 

специјална едукација на тема „Меѓународна правна соработка во кривична и 

граѓанска област“ и дополнително уште 10, коишто ќе посетуваат посебни 

курсеви за учење на терминологијата поврзана со граѓанска и кривична 

област, повторно за меѓународната соработка и за правната соработка за 

предмети. 

Учеството во програмата JUSTICE, е од особена важност за македонското 

правосудство во контекст на нашите стремежи за влез во ЕУ. Во таа смисла, 

доколку се потпише меморандумот за соработка со Европската Комисија, 

односно доколку се излезе во пресрет на потребите за котизација, согласно 

Меморандумот за соработка, Академијата ќе се стреми кон целосно 

искористување на потенцијалот што го нуди истата, во насока на 

спроведување на сите активности како за почетната, така и за континуираната 

обука, и кон размена на искуства со земјите од ЕУ. Исто така, важно е да се 

напомене и тоа дека откако ќе се потпише Меморандумот за соработка, 

истиот ќе се смета за активен и пред преносот на финансиските средства, па 

така нашата земја ќе се здобие со можноста веднаш да земе учество во 

Програмата. 

II    ЗАКОНОДАВНА РАМКА 

 

Новиот Закон за Академија за судии и јавни обвинители, по повеќе од 3 години 

беше изгласан од страна на Собранието на РСМ и објавен во Службен весник 

на РСМ на 21.06.2023 година. Со донесувањето на новиот Закон за Академија 

се корегираа одредени недоречености односно слабости кои ги содржеше 

претходниот закон, се воведоа нови начини на одвивање на некои од 

процесите во Академијата, а сето тоа во насока на зголемување на квалитетот 

на обуките во рамките на почетна и континуирана обука. Беше исправена и 

неусогласеноста на платите на слушателите на почетна обука согласно 

Законите за судска/јавнообвинителска служба, согласно чии звања е 

определена нивната плата. Имено, во неколку наврати настана зголемување 

на платите на судските/јавнообвинителските службеници, додека за 

слушателите на почетна обука не постоеше законска можност за нивна 

корекција, па така тие беа финансики оштетени во однос на нивните колеги 

согласно Законите за судска/јавнообвинителска служба. Дотолку повеќе што 

со Измените на Законот за судска служба конкретното работно место беше 

укинато, па така, со донесувањето на новиот Закон за Академија се надмина 

овој проблем. Во голема мера е променет начинот на полагање на 

практичниот дел од испитот во рамките на почетната обука и се поедноставени 

правилата кои се однесуваат на формата на испитните прашања во рамките 

на приемниот испит. 

III ОРГАНИ НА АКАДЕМИЈАТА ЗА СУДИИ И ЈАВНИ ОБВИНИТЕЛИ  

 

3.1.  УПРАВЕН ОДБОР  

 

Управниот одбор е орган на управување на Академијата составен од девет 

членови и нивните заменици. 

Во 2023 година, Управниот одбор одржа вкупно 11 седници. Во согласност со 

обврските што се предвидени со Законот за Академија и со подзаконските 

акти на Академијата, Управниот одбор, ги усвои и донесе сите предвидени 

акти кои ги се во негова надлежност согласно Законот за Академијата и 

Статутот. По донесувањето на новиот Закон за Академијата за судии и јавни 

обвинители во месец јуни 2023 година, Управниот одбор на Академијата усвои 

нов Статут на Академијата за судии и јавни обвинители (,,Службен весник на 

РСМ’’ број 172/2023), нов Правилник за полагање приемен испит, нов 

Правилник за теоретска настава, нов Правилник за континуирана обука и нов 

Правилник за надоместоци, во согласност со одредбите од новодонесениот 

Закон. 

 

3.2. ПРОГРАМСКИ СОВЕТ 

Програмскиот совет е стручен орган на Академијата, што е составен од седум 

членови и од нивните заменици коишто ги назначува Управниот одбор од 

редовите на судиите, јавните обвинители, од раководните државни службеници 

од Министерството за правда, како и од други истакнати правници од научната 

и истражувачката правна мисла во областа на правосудството. 

Управниот одбор на Академијата на 21 седница одржана на 09 октомвири 

2023 година донесе одлука со која се конституираа новите членови на 

Програмскиот совет на Академијата, по што од страна на директорката на 

Академијата беше свикана Конститутивната седница на која беше усвоен 

новиот Деловник за работа, беше ревидирана и усвоена листата на предавачи 

на Академијата и воедно беа разгледани идните активности по кои 

Програмскиот совет постапуваше до крајот на тековната година. Новиот состав 

работеше интензивно на базата на прашања кои беа потребни за 

спроведување на квалификацискиот испит за прием на 9 генерација 

слушатели во почетна обука, ги ревидираа Општата програма за 

континуиурана обука и Специјализирана програма за доброволна обука, а 

воедно го креира и новиот Каталог за обуки за 2024 година.  

Во 2023 година, Програмскиот совет како стручен орган на Академијата, 

постапуваше во рамките на своите надлежности што се предвидени со 

Законот и со Статутот на Академијата и успешно одговори на предвидените 

обврски.  

3.3. АКТИВНОСТИ НА ДИРЕКТОРОТ НА АКАДЕМИЈАТА  

 

Директорката на Академијата успешно ја реализираше програмата за 

работата на Академијата за 2023 година, и како дел од нејзините активности 

кои беа насочени кон промовирање на институцијата и проширување на 

постојната меѓународна соработка одржа низа работни средби и состаноци 

меѓу кои и со: 

- Н.Е. Sophia Philippidou, новоназначената амбасадорка на Република 

Грција во Република Северна Македонија. Целта на работниот состанок 

беше запознавање на амбасадорката со улогата на Академијата во 

правосудниот систем на Република Северна Македонија, како и 

разгледување на отворените можности за соработка помеѓу 

Академијата и Судскиот колеџ на Република Грција; 

- Кон крајот на месец февруари 2023 година, директорката на 

Академијата одржа средба со новото раководство на Здружението на 

јавните обвинители на Република Северна Македонија: претседателот 

на Здружението на јавните обвинители, г. Елвин Вели, јавен обвинител во 

Вишо јавно обвинителство Скопје, потпреседателот на Здружението на 

јавните обвинители, г-а Спасенка Андонова, јавен обвинител во Основно 

јавно обвинителство Скопје и г-а Катерина Панева, член на Извршниот 

одбор на Здружението на јавните обвинители. На работната средба 

директорката на Академијата и претседателот на Здружението на 

јавните обвинители, Елвин Вели, јавен обвинител во Вишо јавно 

обвинителство ги разгледаа можностите за интензивирање на 

соработката помеѓу Здружението и Академијата, во насока на 

реализација на заеднички едукативни настани со кои и двете институции 

ќе дадат заеднички придонес во јакнењето на капацитетите на 

правосудството, посебно на вештините и знаењата на јавните 

обвинители во Република Северна Македонија;  

- Работен состанок со претставници на Совет на Европа, Anca Sandescu, 

проектен менаџер и Elisabeth Duban, меѓународен експерт по повод 

отпочнувањето на регионалната акција: Пристап до правдата на жените 

од Западен Балкан, која е дел од заедничката иницијатива на Европската 

унија и Совет на Европа содржана во Програмата „Хоризонтален 

инструмент за Западен Балкан и Турција“, а чија цел е земјите од 

Западен Балкан да ги пресретнат потребите кои произлегуваат од 

нивните реформските агенди во областа на човековите права, 

владеењето на правото и демократијата и истите да ги усогласат со 

европските стандарди кои претставуваат дел од приоритетите во 

процесот за проширување на ЕУ;  

- Работна средба со претставниците на Европската мрежа за 

правосудна обука (EJTN): генералниот секретар на ЕЈТН, г-а Ingrid 

Derveaux, лидер на проект за Западен Балкан, г. Giovanni Pasqua, 

проектен менаџер за Западен Балкан. Средбата беше иницирана од 

страна на претставниците на EJTN, имајќи го в предвид фактот дека 

Академијата за судии и јавни обвинители е дел од активносите на EJTN 

уште од 2010 година. Секако, во моментов со статус на набљудувач, 

бидејќи Република Северна Македонија сеуште не е членка на 

Европската унија; 

- Во рамки на успешно воспоставената регионална соработка со 

правосудните институции од Регионот, директорката на Академијата 

беше панелист на Самитот за сајбер криминал кој се одржа во 

Шибеник, Хрватска. Самитот беше финансиски поддржан од 

Амбасадата на САД во Хрватска; 

- Во период од 16 до 28 април 2023 година од страна на Европската 

комисија и ЕЈТН беше организирана обука за судството посветена на 

усвојувањето на вистинските вештини со цел да се пресретне 

дигитализацијата во правосудството; 

- На 16 мај 2023 година се одржа активност за обука на менторите од 

страна на ЕЈТН на кој директорката на Академијата учествуваше онлајн.  

- Во Шибеник, Република Хрватска, на во период од 21 до 23 мај 2023 

година се одржа Самит на Југоисточна европа за сајберкриминал на 

кој директорката на Академијата беше панелист и имаше свое 

излагање во рамки на петиот панел насловен како„Сајбер едукација: 

Предизвици и најдобри практики во Секторот за кривично право“;  

- На 31 мај 2023 година, од страна на заедничката програма на Совет на 

Европа и ЕУ „Хоризонтал Фасилити за Западен Балкан и Турција – Фаза 

3“ во Трана, Албанија беше одржан првиот состанок на Управниот 

одбор, во кој членува и директорката на Академијата, а истиот 

претставуваше своевиден форум на кој се дискутираше за 

имплементацијата на регионалната акција со наслов: „Пристапот на 

жените до правдата во Западен Балкан“;  

- Во организација на АИРЕ Центарот од Лондон кој е еден од најголемите 

поддржувачи на работата на Академијата беше организиран Судски 

форум на Западен Балкан за родова рамноправност кој беше 

поддржан од страна на Владата на Обединетото кралство. На истиот 

Академијата беше претставувана од страна на директорката, а 

форумот се одржа во Белград, Србија, на 2 и 3 јуни 2023 година.  

- Директорката на Академијата учествуваше и ја претставуваше 

Академијата на 26 Генерално собрание на ЕЈТН, под покровителство на 

Шведското претседателство, во организација на Шведската академија 

за судии и шведската академија за јавни обвинители, кое се одржа на 

15 и 16 јуни 2023 година; 

- Директорката на Академијата, проф. д-р Наташа Габер Дамјановска 

стана нов член на Консултативното тело (Board of Trustees) на 

Академијата за европско право (ЕРА). Станува збор за тело чии одлуки, 

делување и активности  се исклучително важни за развојот на 

професионалната правосудна обука, особено во доменот на ЕУ. Уште 

позначајно е тоа што во фокусот на ова Консултативно тело, меѓу 

другото, во иднина ќе бидат токму земјите од Западен Балкан и развојот 

и унапредувањето на правосудната едукација. На 15 и 16 септември 

2023 година во Трир, се одржа хибриден состанок кој започна со 

пленарни седници за извештаите за развојот на ЕРА и со дискусија за 

актуелните стратешки предизвици во која учествуваа 60 члена кои беа 

присутни, меѓу кои и директорката на Академијата.  

- Директорката на Академијата ја претставуваше институцијата и на 

Директорската конференција која се одржа во Мадрид Шпанија, во 

период од 17-19 октомври 2023 година, каде присуствуваа првите луѓе на 

институциите задолжени за спроведување на правосудна обука а кои се 

дел од Европската мрежа за правсудна обука (ЕЈТН). 

 

 
- Директорката на Академијата, проф. д-р Наташа Габер Дамјановска и 

државниот советник на Академијата, м-р Сања Пандилов присуствуваа 

на десеттиот форум за владеење на правото за Југоисточна Европа во 

Сараево. Со развојот на технологијата, судството влезе во нова ера на 

истраги и гонење за криминал и тоа мора да биде во чекор со новите 

предизвици и можности. Меѓутоа, во тој процес не смеат да бидат 

загрозени индивидуалните права на граѓаните, беше речено на 

отворањето на Десеттиот регионален форум за владеење на правото за 

Југоисточна Европа, што се одржа на 10 и 11 ноември 2023 година во 

Сараево. Овој настан собра над 100 учесници, вклучувајќи и судии на 

Европскиот суд за човекови права (ЕСЧП), заедно со потпретседателот на 

ЕСЧП Марко Бошњак, како и претседатели на правосудни институции, 

судии, претставници на граѓанското општество и други правни експерти 

од Албанија, Босна и Херцеговина, Црна Гора, Косово, Северна 

Македонија, Србија и пошироко. 

- Десеттиот регионален форум за владеење на правото за Југоисточна 

Европа е организиран од невладините организации AIRE Center [Центар 

за Советување за индивидуални права во Европа] и Civil Rights Defenders 

[Бранители на човекови права], со поддршка од Владата на Обединетото 

Кралство, Шведската агенција за меѓународна развојна соработка и 

Уставниот суд на Босна и Херцеговина. Фокусот на овогодинешниот 

Форум е ставен врз клучните предизвици и можности да се оствари 

рамнотежа меѓу заштита на податоци и транспарентна правда, со 

фокус врз Европската конвенција за заштита на човековите права и 

основните слободи (Конвенцијата), конкретно заштитата од членот 8 

(право на почитување на приватен и семеен живот), земајќи ги предвид 

заштитните мерки предвидени во членот 6 (право на правично судење). 

- Во рамки на соработката помеѓу Академијата и Програмата ОПДАТ при 

Амбасадата на САД, директорката на Академијата, проф. д-р Наташа 

Габер Дамјановска одржа работна средба со  новиот резидентен 

правен советник на Програмата ОПДАТ при Амбасадата на САД, Jason 

Corley. Во воведот на оваа средба директорката на Академијата ја 

презентираше структурата, организацијата и начинот на кој работи 

Академијата со цел да го запознае г. Corley. Се осврна и на 

досегашната соработка која ја имаат Програмата ОПДАТ при 

Амбасадата на САД пришто истакна дека како дел од оваа соработка 

се реализирани низа настани кои покренале голем интерес во судската 

и обвинителската фела, а поради изборот на темите и учеството на 

странски експерти овие едукативни настани се едни од најпосетуваните. 

Со оглед на тоа дека г. Corley има импресивна професионална 

биографија како федерален обвинител кој работел на голем број 

случаи од областа на тероризмот, трговија со дрога и т.н. директорката 

на Академијата и правниот советник на ОПДАТ во насока на одржување 

и продолжување на соработката ги разгледаа можносите за 

организиција на идни, заеднички активности кои ќе бидат од интерес за 

целните групи на Академијата.  

 
Појаснувајќи дека странската експертиза е исклучително важна за 

продлабочување на знаењата на правните практичари во нашата земја 

како и за унапредување на нивните вештини, директорката на 

Академијата предложи да се размисли и за вклучување на странски 

експерти кои со своето искуство ќе го подигнат нивото на квалитет на 

едукативните настани. 

Директорката на Академијата учествуваше во изготвување и издавање на 

слените публикации: Анализа за фемицидот во Северна Македонија, која 

беше поддржана од АИРЕ Центарот од Лондон, Методологија за за ситна 

корупција, поддржана од страна на UNODC, а воедно објави и тескт за случајот 

Костова против Северна Македонија 2023 година во Justice observers.  

Во рамки на соработката со Програмата ХЕЛП на Совет на Европа, 

директорката на Академијата, проф. д-р Габер Дамјановска во тековната 

година во улога на тутор одржа предавање за осмата генерација слушатели 

на почетната обука во Академијата, на тема посветена на анти 

дискриминација.   

Во тековната година, директорката на Академијата, преку гостување на 

телевизиски емисии, давање интервјуа за релевантни печатени медиуми и со 

учество на стручни дебати на кои беше поканета од низа респектабилни 

домашни и меѓународни институции, ја презентираше работата на 

Академијата и ја информираше јавноста за најважните сегменти од 

работењето на Академијата.  

Воедно, во извештајниот период  ги извршуваше активностите и учествуваше во 

работата на работните групи, тела и проекти каде што е назначена или е 

избрана како член, и тоа: член на Националниот управен одбор за реализција 

на активностите во рамките на проектот „Хоризонтален инструмент за Западен 

Балкан и Турција“; член на работната група за лингвистика при Европската 

мрежа за правосудна обука (ЕЈТН), член на работната група за изготвување на 

развојна секторска стратегија за правосудство (2024-2028) при Министерство 

за правда; член на работната група на ЕЈТН за методи за обука во 

правосудството;  

 

3.4. АКТИВНОСТИ НА ЗАМЕНИК ДИРЕКТОРОТ НА АКАДЕМИЈАТА  

 

Согласно своите наделжености заменик директорот на Академијата во 

тековната 2023 година активно учествуваше во работните процеси за развој и 

унапредување на институционалните капацитети на Академијата, како и за 

нејзина промоција на национално и интернационално ниво. Судија Исени, 

учествуваше на повеќе настани организирани од домашни и странски 

партнери на Академијата, како и на меѓународни конференции и семинари. 

Дел од нив се следните: 

- Во рамки на соработката помеѓу Академијата и Центарот за 

правосудна обука на Кралството Холандија, како дел од потпишаниот 

меморандум за соработка на 19 и 20 октомври 2023 година беше 

организирана пилот обука за Основните на правото на Европската унија 

на која учество зеде заменик директорот;  

- На 31 март 2023 година се одржа регионалната конференција, на тема: 

“Да се задржи отпорноста и непристрасноста: поглед низ 

призмата на здружението на судиите“, која беше  дел од активностите 

по повод одбележувањето на денот на правосудството, а беше 

организирана од страна на Здружението на судии на Република 

Северна Македонија, во соработка и со поддршка на Мисијата на ОБСЕ 

во Скопје. На оваа конференција Академијата беше претставувана од 

заменикот директор; 

- Заменик директорот на Академијата за судии и јавни обвинители, судија 

Илир Исени, учествуваше на обуката на тема “Управување со промени“ 

(Change management), во организација на EJTN која се одржа во 

Институтот за судска обука на Белгија, во Брисел на 19 и 20 октомври 

2023 година; 

 
 

- Обука за недискриминација, антициганизам и пресудите на ЕСЧП, 

организирана од страна на Академијата во соработка со ЕУ, Совет на 

Европа во рамки на пректот Romacted I Romalitico, која се одржа на 01 

ноември 2023 година и на истата учествуваше заменик директорот на 

АСЈО, судијата Исени.; 

- Во рамки на соработката помеѓу Академијата и Советот на Европа, 

заменик директорот на Академијата, судија Исени учествуваше на 

обуката за обучувчи на тема: „Пристап до правдата на ЛГБТ луѓето во 

Западен Балкан“, која се одржа на 30 ноември и 1 декември 2023 година 

во Тирана, Албанија. Настанот беше организиран од страна на Совет на 

Европа, Светска банка и Асоцијацијата за еднакви права ЛГБТ-ЕРА.  

- Заменик директорот на Академијата за судии и јавни обвинители, судија 

м-р Илир Исени беше дел, а воедно и еден од панелистите на  

Регионалната конференција со наслов: „Издигнување над насловите: 

Заштита на слободата на медиумите и јакнење на правосудството во 

Западен Балкан“, која се одржа во период од 06 до 08 декември 2023 

година во Јахорина, Босна и Херцеговина. Регионалната конференција 

ја организираа Хелсиншкиот комитет на Кралството Холандија и Free 

Press Unlimited со финансиска поддршка на Министерството за 

надворешни работи на Кралството Холандија. Академијата има 

воспоставена соработка со Хелсиншкиот комитет на Кралството 

Холаднија и Free Press Unlimited и како дел од оваа соработка беа 

реализирани повеќе активности во насока на заштитата на слободата 

на медумите во Северна Македонија, но и јакнење на комуникацијата 

помеѓу судовите и јавните обвинителства од една страна и медиумите 

од друга страна. Заменикот директор зема учество на низа национални 

и регионални конференци како што се: Осмата меѓународна научна 

конференција „Navigate new challenges: Western Balkans at the crossroads 

of EU Integrations“, која се одржа на Државниот Универзите Тетово на 15 

ноември 2023; HELP Network Конференција организирани од страна на 

Совет на Европа, која се одржа онлајн на 06-07 јули 2023 година; Во 

организиација на Институтот за Европски Политики, на 07 јуни 2023 година 

и на 22 јуни 2023 година беа организирани две конференции „20 години 

по Самитот во Солун: Патот пред нас“ и  „Дијалог за владеење на 

правото=Мониторинг на владеење на правото за земјите членки на ЕУ и 

кандидатите: Премостување на јазот“; Во соработка со CELLI Институтот 

од Прага, беше организирана конференција за независноста, 

непристрасноста и судското управување која се одржа во период од 11 

до 14 мај 2023 година во Прага, Чеша на која присустуваше заменик 

директорот; на 21 март 2023 година во организација на Здружението на 

судии на РСМ и Мисијата на ОБСЕ во Скопје реализирана беше Судска 

конференција и на истата заменик директорто имаше активно учество.  

Заменик директорот, судија Илир Исени во тековната година ги исполнуваше и 

обврски кои ги имаа како член на работната група на мрежата против говорот 

на омраза во медумите. Имено на 19 и 20 декември 2023 година во 

организација на Мисијата на ОБСЕ во Скопје и Советот за етика во медиумите 

на РСМ во Велес се одржа состанок на мрежат на кој беа разгледани 

активнотите на групата во однос на спречувањето на говорот на омраза со 

акцент на медумите.  

IV  РАБОТА И АКТИВНОСТИ НА СТРУЧНАТА СЛУЖБА 

Стручната служба на Академијата во текот на 2023 година ги извршуваше сите 

активности и задачи што се неопходни за непречено функционирање на 

Академијата и за остварување на поставените цели од сите сегменти на 

нејзиното работење. Во таа смисла, службата даде значителен придонес во 

спроведувањето на програмите за почетна и континуирана обука, стручна, 

техничка и логистичка поддршка на комисиите за приемен и завршен испит; 

поддршка во остварувањето на надлежностите на органите и телата на 

Академијата; поддршка на едукаторите и менторите како носители на 

едукативниот процес;  поддршка во организацијата на студиски посети и обуки 

во странство, како и поддршка во организацијата на приеми на странски 

делегации во Академијата. Исто така, навремено беа извршени и сите 

обврски и приоритети што се во согласност со  прописите за работни односи, 

за јавните набавки, за буџетот, како и други активности со кои се овозможи 

унапредување на работата на Академијата и јакнење на нејзините капацитети. 

На почетокот на месец јули 2023 година како дел од активностите кои се 

опфатени со меморандумот за соработка со Мисијата на ОБСЕ во Скопје 

беше организирана дводневна обука за врабтените на Академијата, од која 

дел беа и директоркара на Академијата, како и заменик директорот на 

Академијата. Целта на обуката беше да се разменат мислења и идеи, да се 

идентификуваат слабостите во досегашните оперативни процеси на 

Академија и да се понудат позитивни решенија заедно со експертите кои се 

ангажирани од страна на Мисијата на ОБСЕ а треба да го подготват новиот 

стратешки план кој ќе претставува носока за подобро и поефикасно 

извршување на задачите кои произлегуваат од делокругот на Академијата.  

Вработените од Академијата ги поминаа и обуките кои согласно Заклучоците 

на Влада беа задолжителни: Основна обука за сајбер безбедност за 

вработените во јавната администрација и вработени во приватен секор и 

обука за Сајбер хигиена која беше развиена во соработка со Женевскиот 

центар за управување со секторот за безбедност ДКАФ и Министерството за 

информатичко општество и администрација.  

Двајца претставници од Академијата присуствуваа на обуката посветена на 

темата: Сајбер криминал, која се одржа во Подгорица, Црна Гора, во период 

од 2 октомври до 6 октомври 2023 година, која беше во организација на 

Центарот за сајбер криминал за Западен балкан поддржан од Амбасдата на 

Франција во Црна Гора. 

V  ПОЧЕТНА ОБУКА 

 

Со основањето на Академијата беше етаблирана почетната обука со 

воведување на строги и објективни процедури за селекција и прием во 

Академијата се со цел да се зајакне правосудниот систем на Република 

Северна Македонија преку пополнување на испразнетите места во судовите и 

јавните обвинителства, со професионални, независни и европски профили на 

судии и јавни обвинители. Да се создаде систем кој ќе биде гарант на сето 

погренаведеното е тежок процес, кој бара ангажман од сите вклучени во 

неговата реализација, вработените, членовите на Комисиите и т.н. Секоја нова 

генерација е нов предизвик за Академијата, а потврда за тоа се 7 целосно 

завршени генерации, една тековна, поточно осмата генерација во 2023 година 

го заврши теоретскиот дел од програмата за почетната обука и во втората 

половина на 2023 започна со следење на практичниот дел.  

На 30 јануари 2023 година беше објавен јавен оглас за прием на 130 

слушатели во IX-та генерација слушатели на почетната обука на Академијата 

за судии и јавни обвинители (Службен весник на РСМ бр. 19 од 30.01.2023 

година). Приемот на пријави траеше 15 дена од датумот на објавување во 

службен весник и на истиот во приемниот рок беа поднесени вкупно 527 

пријави. По преглед на навременоста и уредноста на поднесените пријави на 

кандидатите, Приемната Комисија утврди дека пријавите на 514 кандидати се 

уредни и тие можат да го полагаат тестот за познавање на еден од трите 

најчесто користени јазици во Европската Унија (англиски, француски или 

германски), 12 пријави беа отфрлени како неуредни, а една пријава беше 

отфрлена како ненавремена. 

Потоа, на деновите 13 и 14.05. 2023 година, се полагаше тестот за познавање на 

еден од трите најчесто користени јазици во ЕУ (англиски, француски или 

германски). Од 514 канидати кои имаа право да го полагаат тестот за 

познавање на еден од трите најчесто користени јазици во ЕУ, 351 канидати го 

положија тестот, 107 кандидати не го положија,  1 кандидат беше 

дисквалификуван од полагањето, а 55 кандидати не се појавија на 

тестирањето. 

Поради донесување на новиот Закон за Академија и подзаконските акти, како 

и поради други објективни причини Приемниот испит имаше мал застој. 

Полагањето на Приемниот испит продолжи на деновите 21 и 22.10.2023 година, 

кога се полагаше психолошкиот тест. Од 351 кандидат кој имаа право да го 

полагаат тестот, 319 кандидати положија, 25 кандидати не положија, а 7 

кандидати не се појавија на тестирањето. 

На деновите 06 и 07.11.2023 година се полагаше тестот за интегритет. Од 319 

кандидати кои имаа право да го полагаат тестот за интегритет, 299 кандидати го 

положија тестот и се стекнаа со право да го полагаат квалификацискиот тест, 

19 кандидати не го положија тестот, а 1 кандидат не се појави на тестирањето. 

На 20 февруари 2023 година Комисијата за завршен испит одржа седница на 

која ги усвoи Ранг листата со конечни резултати од полагањето на завршниот 

испит во Академијата за седмата генерација слушатели на почетна обука и 

Конечната ранг листа на кандидати за судии и јавни обвинители. Согласно Ранг 

листата. 57 слушатели го положија завршниот испит и се стекнаа со статус 

кандидати за судии или јавни обвинители, а 1 слушател не го положи завршниот 

испит.  

Слушателот кој не го положи завршниот испитот, согласно член 109 став 7 од 

тогаш важечкиот Закон за Академијата, писмениот дел од испитот го полагаше 

на ден 27.02.2023 година а усниот дел на 28.02.2023 година и го положи 

завршниот испит. Со оглед на ова,  конечната ранг листа на кандидати за судии 

и јавни обвинители беше објавена на веб страницата на Академијата. И 

испратена до Советот на јавните обвинители и Судскиот совет на Република 

Северна Македонија. 

По објавени огласи од страна на Судскиот совет на РСМ и Советот на Јавни 

обвинители на РСМ, 30 кандидати за судии и 28 кандидати за јавни обвинители 

од VII генерација беа избрани за судии и јавни обвинители 

Мисијата на ОБСЕ во Скопје го подржа развојот на трите креативни алатки во 

врска со извршувањето на пресудите на Европскиот Суд за Човекови Права: 1) 

Преглед на механизмите на извршување (позадина и функционирањето на 

механизмите на меѓународното и домашното ниво; 2)Анализа на фокусирање 

на општите мерки на извршување кои што произлегуваат од случаевите против 

Северна Македонија; и 3) прирачник за поединечните мерки (повторување на 

судските постапки после донесување на пресудите на ЕСЧП). Со цел, овие 

алатки да бидат повеќе достапни, корисни и да ги зајакнат вештините на идните 

судии и јавни обвинители, Мисијата на ОБСЕ во соработка со Академијата за 

судии и јавни обвинители во месец јуни 2023 година организираше три 

еднодневни обуки за сите 97 слушатели на осмата генерација кои ја следат 

почетната обука. Во насока на обезедување поголем квалитет на обуките 

слушателите беа поделни во групи и истите  ја следат обуката во три различни 

термини во период од 20 до 22 јуни.  

Во рамки на соработката со ДЦАФ – Женевскиот центар за управување со 

безбедносниот сектор на 08 ноември 2023 година беше реализирана 

дводневна обука посветена на Европските принципи и стандарди за судска 

контрола врз примената на посебните истражни мерки од страна на 

полицијата и разузнавачките служби и со истата беа опфатени слушателите 

од почетната обука на осмата генерација на Академијата. 

Мисијата на ОБСЕ, Одделот за транснационални закани и Агенцијата за 

управување со запленет и конфискуван имот на Република Северна 

Македонија за судиите и јавните обвинители од седмата генерација на 

Академијата организираа обука за планирање пред заплена во наплата на 

средства, која се одржа во период од 26 до 27 септември 2023 година.  

Во рамки на долгогодишната соработката со Германската фондација за 

меѓународна правна соработка (ИРЗ), во месец јуни Академијата на 12 

слушатели од седмата генерација им овозможи да остварат студиска посета 

на Окружниот суд во Бон каде истите имаа можност да разменат мислења со 

германските судии по однос на гермнаското законодавство и примената на 

европското право.  

Согласно претходно договорените активности за тековната година, во месец 

октомври 2023 година  беше реализрана и втората студиска посета со која 

беа опфатени 10 слушатели од седмата генерација во почетната обука на 

Академијата придружувани од двајца претставници од Академијата. Во рамки 

на оваа студиска посета беа остварени средби и работни состаноци во  

Палатата на правдата во Нинберг и Меморијалниот центар на Нинбершките 

процеси каде слушателите присуствуваа на семинар за Нинбершкиот процес 

против главните воени злосторници и правниците во националсоцијализмот.   

Во рамки на соработката со Министерството за внатрешни работи и нивниот 

Центар за обука, Академијата номинираше 6 слушатели од осмата 

генерација кои учествуваа на три тродневни обуки за родово базирано 

насилство.  

VI КОНТИНУИРАНА ОБУКА 

 

На полето на континуираната обука на судиите и јавните обвинители, во 

извештајниот период се реализираа задачите и целите што произлегуваат од 

Програма за континуирана обука на судиите и јавните обвинители за 2023 

година врз основа на која се подготвени детални тримесечни календари на 

планираните обуки за постојано стручно усовршување на судиите, јавните 

обвинители и другите целни групи.  

Академијата настојуваше да го унапреди квалитетот на понудените обуки со 

избор на нови содржини и теми согласно сите меѓународни стандарди и 

програми за обука, работеше интензивно на јакнење на сопствените 

капацитети, ја прошири и ја зајакна домашната и меѓународната соработка, а 

истовремено доследно ги спроведуваше препораките на Европската 

Комисија изнесени во извештаите за следење на прогресот на Република 

Северна Македонија со што континуирано дава свој придонес во јакнење на 

стручноста, професионалноста и независноста на правосудството како еден 

од приоритетите на правосудните реформи во Република Северна 

Македонија, а клучен приоритет од Партнерството за пристапување кон 

Европската унија. 

Во овој контекст, особено значајно е да се напоменат позитивните оценки што 

ги добива Академијата за судии и јавни обвинители од страна на Европската 

комисија каде  се бележи дека „Академијата за судии и јавни обвинители, 

продолжува да дава суштински придонес кон професионализам и 

компетентност на судството. 

 

6.1. БРОЈ НА РЕАЛИЗИРАНИ ОБУКИ ВО 2023 ГОДИНА 

 

Во периодот од 1 јануари 2023 година до 31 декември 2023 година во 

организација на Академијата се реализирани вкупно 177 обуки, со учество на 

3734 учесници, од кои 1213 беа судии, 667 јавни обвинители, 1261 стручен 

соработник од судовите и обвинителствата, 68 судии поротници, 380 слушатели 

на почетна обука и 145 други учесници – претставници од други релевантни 

институции, организации, невладин сектор итн., поканети од страна на 

Академијата, а работат на области поврзани со содржината на обуката. 

Забелешка: Податоците во однос на бројот на судиите и јавни обвинители кои учествувале на 

обуките ја даваат вкупната бројка на учесници, што значи дека еден судија / јавен обвинители 

бил на повеќе обуки  

 

6.2. ОРГАНИЗАЦИЈА НА ОБУКИТЕ 

 

Од вкупно реализираните 177 обуки во извештајниот период, 100 обуки се во 

самостојна организација на Академијата, додека 77 обуки Академијата ги 

организира во соработка и со делумно или целосно кофинансирање од 

страна на други домашни и странски проекти, здруженија, организации и 

институции.  

6.3. СОДРЖИНА НА РЕАЛИЗИРАНИ ОБУКИ ВО 2023 ГОДИНА 

 

Од вкупно реализираните обуки во извештајниот период, 43 се од областа на 

граѓанското право, 64 од областа на кривичното право, 2 од областа на 

прекршоците, 23 специјализирани обуки, 4 од областа на управното право, 4 

од областа на трговското право и 37 обуки беа посветени на општи теми. 

Графички прикажана, структурата на обуките изгледа вака: 

 

За да се реализираат успешно обуките Академијата ја продолжи 

воспоставената пракса на ангажирање на национални и меѓународни 

експерти од највисоко ниво-судии и јавни обвинители, професори, судии на 

Европскиот суд за човекови права и други врвни правни експерти докажани во 

својата област.   

Покрај предвачите кои се на листата на  постојни предвачи на Академијата во 

тековната 2023 година ангажираше и повремени предвачи-експерти од 

соодветните министерства, заводи, управи и други државни органи, институции 

и организации, особено од оние со кои Академијата во партнерство ги 

исполнува обврските за обуки согласно НПАА, експерти од невладиниот 

сектор, судии во пензија, професори, асистенти, адвокати, нотари, 

извршители, вештаци, психијатари и многу други, од профилот потребен за 

конкретната обука.  

6.4. СПЕЦИЈАЛИЗИРАН МОДУЛ НА ОБУКИ ЗА УПРАВЕН И ВИШ УПРАВЕН СУД 

 

Специфичноста на материјата по која постапуваат судиите на Управниот и 

Вишиот управен суд ја наложува потребата од спроведување на посебни, 

специјализирани обуки со кој ќе бидат опфатени само судиите на овие два 

суда. Во таа насока, Академијата и во тековната 2023 година продолжи да 

организира и да спроведува обуки на теми кои ги засегаат овие два суда.  

Во тековната 2023 година беа реализирани вкупно 3 на кои учество зедоа 63 

учесници, од кои 30 судии на Управен суд, 8 судии на Виш управен суд, 25 

стручни соработници на Управен и Виш управен суд.  

 

 

Темите кои беа во фокус на овие обуки се следните: „Tрошоци на постапка 

пред управните судови според Законот за ЗУС“, „Одлучување во полна 

јурисдикција во управни спорови и примени на Законот за пензиско 

инвалидско осигурување“ и „Постапките за заштита на правата од индустриска 

сопственост како управни постапки кои се водат пред ЗИС“.  

 

6.5. СПЕЦИЈАЛИЗИРАНИ ОБУКИ ЗА НОВОИЗБРАНИ СУДИИ И ЈАВНИОБВИНИТЕЛИ 

 

Во рамките на Специјализираната програма за обука на новоизбрани судии и 

јавни обвинители во текот на 2023 година Академијата за судии и јавни 

обвинители согласно своите обврски кои произлегуваат од Законот за 

Академија, во период од 16 до 20 октомври 2023 година организираше обука 

3

63
30

6
25

Виш управен и Управен суд 

2023 година 

Вкупен број на реализирани обуки 

Вкупен број на учесници

Судии на Управен суд

Судии на Виш управен суд

Стручни соработници на Управен и Виш управен суд



 

 

 

 

 

25 

 

наменета за новоизбраните судии и јавни обвинители. Обуката се 

реализираше низ два модула: кривичен и граѓански модул и истата ја помина 

58 новоизбрани судии и јавни обвинители. Темите кои беа опфатени со 

Агендата беа покриени од страна на национални експерти кои се дел од 

предавачките тимови на Академијата, но дополнително беше вклучен и 

судијата Норбер Костеруд од СР Германија. Ангжманот на судијата од СР 

Германија беше овозможено од страна на ИРЗ како дел од воспоставената 

соработка со Академијата. 

 

6.6. СПЕЦИЈАЛИЗИРАНИ ОБУКИ ЗА ПРЕТСЕДАТЕЛИ НА СУДОВИ И ШЕФОВИ НА 
ЈАВНИТЕ ОБВИНИТЕЛСТВА 

 

Во рамките на Програмата за континурана обука за 2023 година беа 

спроведени 3  обуки со кои беа опфатени претседателите на судовите и 

шефовите на јавните обвинителства. Темите кои беа во фокус на овие обуки 

се следните: 

• Изземање на судиите според ЗПП и ЗКП и правните становишта на 

ЕСЧП во примената на членот 6 од ЕКЧП - актуелни прашања и 

дилеми 

• Јакнење на отпорноста на корупција во судството, градење личен 

и професионален интегритет 

• Корупција, судир на интереси и нивно детектирање 

 

 

На истите учествуваа 30 претседатели на судови и 11  шефови на јавните 

обвинителства од сите инстанци. 

 

6.7. ОБУКИ НАМЕНЕТИ ЗА СУДИИ ПОРОТНИЦИ 

 

Исполнувајќи ја и законската обврска, согласно член 42 од Законот за судови, 

како и согласно Препораките на ГРЕКО во 4. круг на оцена, судиите-поротници 

задолжително посетуваат специјализирана обука организирана од страна на 

Академијата. 

Академијата за судии и јавни обвинители „Павел Шатев“ во текот на 2023 

година, организираше 3 дводневни обуки, со учество на вкупно 68 судии 

поротници од Основен суд Кавадарци, Основен суд Неготино, Основен суд 

Кочани, Основен суд Гостивар, Основен суд Крива Паланка, Основен кривичен 

суд Скопје, Апелационен суд Скопје и Апелационен суд Битола со што по 

завршувањето на обуките, судиите поротници добија потврда за успешно 

завршена обука изготвена од страната на Академијата. 

Првата специјализирана обука за новоизбраните судии поротници се одржа 

на 16-17 февруари, додека пак останатите две обуки се одржаа на 17-18 јули и 

26-27 декември 2023 година. Темите кои беа опфатени во рамки на обуката се 

следните: Модул 1: Општи познавања од областа на материјалното граѓанско 

право; Модул2: Имплементација на Законот за парнична постапка; Модул 3: 

Суди на интереси/Антикорупциски мерки/ Етика и етички кодекс и органзација 

и надлежност на судовите; Модул 4: Општи познавања од областа на 

материјалнот казнено право/казнена политика и Модул 5: Имплементација за 

Законот за кривична постапка.  

 

6.8. ОБУКИ ЗА СУДСКИТЕ И ЈАВНООБВИНИТЕЛСКИТЕ СЛУЖБЕНИЦИ 

 

Во текот на 2023 година Академијата за судии и јавни продолжи со стручно 

усовршување на судските и јавнообвинителските службеници (согласно член 2 

и 61 од Законот за Академијата за судии и јавни обвинители), кои имаат свој 

значаен придонес во успешното работење на судовите и на јавните 

обвинителства. 

Обуките за судските и јавнообвинителските службеници опфаќаа разни целни 

групи, и тоа: стручната служба во судовите и во обвинителствата, раководните 

службеници и стручно-административни работници, како и судската полиција. 

Согласно Каталогот за обуки за судските и јавнообвинителските службеници во 

2023 година се спроведени вкупно 24  обуки, со учество на вкупно 647 учесници 

на следните теми: Јавни набавки; Вработување по јавен и интерен оглас; 

Административно постапување по предмети, водење на записник и тонско 

снимање; Архивско работење(Излачување на предмети по истек на рок на 

чување и предавање на предмети кои се чуваат трајно); Примена на АКМИС 

системот; Примена на Законот за кривична постапка; Примена на Законот за 

парнична постапка; Судир на интереси и Антикорупциски мерки; Постапување 

по предмети од судска управа; Буџет и буџетски процес; Етиката во 

работењето на судските и јавнообвинителските службеници; Дискриминација 

и мобинг на работно место; Примена на одредбите од Законот за заштита на 

личните податоци; Техники на пишување пресуди и обвиненија; Примена на 

судскиот деловник; Права и обврски на судските службеници по Законот за 

судска служба и Законот за работни односи; Тонско снимање и електронска 

достава; Примена на Законот за судска служба; Начин на заведување, чување 

и предавање  на одземени предмети; Прибирање на податоци, креирање и 

изготвување на месечни и годишен извештај; Работа во судските писарници, 

пресметување и наплата на судска постапка и запечатување и чување на 

тестаменти; Извршување попис и изработка на пописни листи и Издавање на 

потврди/уверенија и заверка на документи со apostille штембил. 

 

 

 
 

 

 

VII СОРАБОТКА СО НАЦИОНАЛНИ ИНСТИТУЦИИ И ОРГАНИЗАЦИИ 

 

Во 2023 година Академијата ја продолжи успешната соработка со домашни 

органи, организации и други институции и здруженијa, како што се: Врховниот 

суд на Република Северна Македонија; Јавното обвинителство на Република 

Северна Македонија, Судскиот совет на Република Северна Македонија, 

Советот на јавните обвинители на Република Северна Македонија; 

Министерството за правда, Секретаријатот за европски прашања, 

Министерството за внатрешни работи, како и со другите министерства, 

државни органи и институции. На планот на организација на заеднички обуки, 

Академијата ја продолжи успешната соработка и со Здружението на судиите 

на Република Северна Македонија, Здружението на јавните обвинители, 

Здружението за кривично право и криминологија, Адвокатската комора, 

правните факултети, Полициската академија, Институтот за судска медицина и 

криминалистика,  Државната комисија за спречување корупција, Коморите на 

нотарите, извршителите и медијаторите во поглед на организирање на 

24

647

Во периодот од 

01.01.2023 до 31.12.2023

Одржани обуки Вкупен број на учесници

заеднички обуки поради унапредување на знаењата, размена на искуства и 

зацврстување на соработката меѓу овие целни групи и судиите и јавните 

обвинители. 

Со ваквиот мултидисциплинарен пристап се обезбедува поголема поддршка и 

вклученост на сите органи, организации и институции и цивилното општество со 

допирни точки со правосудството во успешна реализација на правосудните 

реформи. 

7.1. АГЕНЦИЈА ЗА ЗАШТИТА НА ЛИЧНИ ПОДАТОЦИ, АКАДЕМИЈА ЗА СУДИИ И ЈАВНИ 
ОБВИНИТЕЛИ, МАКЕДОНСКО ЗДРУЖЕНИЕ НА МЛАДИ ПРАВНИЦИ И ЦПИА 

 

На почеток на месец јуни 2023 година, претседателката на Центарот за правни 

истражувања и анализи, Лидија Стојкова-Зафировска, директорката на 

Академијата за судии и јавни обвинители, Наташа Габер-Дамјановска, 

директорот на Агенцијата за заштита на лични податоци, Имер Алиу и 

претседателката на Македонското здружение на млади правници, Александра 

Цветановска потпишаа меморандум за соработка за успешна 

имплементација на проектот “Ефикасна правда за заштита на основните 

слободи и правото на приватност во онлајн просторот”. 

Со меморандумот се предвидува зајакнување на соработката помеѓу 

страните во интерес на постигнување на целите на проектот, а ќе биде 

реализирана преку размена на информации, учество во проектните 

иницијативи и поддршка при имплементација на проектните активности. 

Проектот “Ефикасна правда за заштита на основните слободи и правото на 

приватност во онлајн просторот” е двогодишен проект финансиски поддржан 

од Европската унија, а имплементиран од ЦПИА и МЗМП. Цел на проектот е да 

се зајакнат капацитетите на судството и јавното обвинителство во ефикасна 

заштита на приватноста на граѓаните, како и другите права и основни слободи 

засегнати од новите технологии во онлајн просторот во согласност со правото и 

стандардите на ЕУ. 

Како резултат на имплементацијата на проектот, Академијата за судии и јавни 

обвинители ќе се стекне со наставни програми и капацитети за обука на судии 

и јавни обвинители за заштита на лични податоци и правото на приватност на 

граѓаните во согласност со стандардите на ЕУ, а Агенцијата за заштита на 

лични податоци ќе има бенефит од истражувачките активности во рамки на 

проектот како и активностите за соработка помеѓу клучните институции. 

Меморандумот стапи на сила со денот на неговото потпишување и истиот 

важи до 31 јануари 2025 година. 

Во втората половина на 2023 година како дел од овој меморандум беа 

реализирани следните активности:  

7.2. КОМИСИЈА ЗА ХАРТИИ ОД ВРЕДНОСТ 

 

Комисијата за хартии од вредност и Академијата имаат успешна соработка 

која продолжи и во тековната 2023 година. Во рамки на оваа соработка на 1 

декември беше одржана обука на тема: Специфики на управните постапки во 

областа на пазарот на капитал од аспект на управното судство и значењето на 

граѓанското судство за корпоративна и акционерска правда. Дискусиите и 

аргументирањето во стручните расправи по отворените прашања кои се 

разгледуваа на ова советување даваат придонес при правилната примена на 

законите за пазарот на капитал во праворазадавањето од страна на судовите и 

од регулаторните органи.   

 

7.3.  ФЛОРОЗОН- Центар за еколошка демократија 

 

Академијата за судии и јавни обвинители Павел Шатев во соработка со 

Центарот за еколошка демократија- Флорозон, во рамките на проектот 

„Зелена претставка за еколошка правда’’ на 3 и 4 октомври 2023 година  

организираше обука на тема „Ефективни практики за еколошка правда 

Целта на обуката беше да се унапредат капацитетите на различните 

општествени чинители за прашањата од областа на еколошкото право со 

специфичен осврт на улогата на Народниот правобранител во одбрана на 

правото на здрава животна средина преку ефективна промена на достапните 

правни лекови и механизми. Обуката ќе биде предводена од реномираниот 

меѓународен екперт по еколошко право, а свој придонес во реализацијата на 

работната агенда беше даден и од  Народниот правобранител, домашни 

тематски експерти од академската и НВО заедница. 

Во период од 27 до 29 ноември 2023 година Академијата соработка Центарот – 

Флорозон  во рамки на проектот „Механизам за превенција од корупција“ 

организираше работилница на тема „Вовед во еколошка корупција “  

Работилницата за еколошка антикорупција беше дизајнирана на начин да 

овозможи сеопфатен вовед во темата на корупцијата и да им обезбеди на 

присутните знаења и алатки што им се потребни за справување со 

корупцијата во секторот за животна средина, не и најмалку важно, за да ги 

инспирира да преземат акција во секојдневното работење. 

7.4. ЦЕНТАР ЗА ПРАВНИ ИСТРАЖУВАЊА И АНАЛИЗИ- ЦПИА 

 

Центарот за правни истражувања и анализи – ЦПИА работи во областа на 

владеењето на правото, пристап до правдата, демократизација, добро 

владеење, и човекови права. ЦПИА се залага за постигнување на своите цели 

преку активности поврзани со правни истражувања, развој на правни ресурси, 

мобилизирање на заедницата, градење правна свест и обезбедување правни 

совети и мислења. Центарот и Академијата имаа повеќегодишна успешна 

соработка во чии рамки се реализираат заеднички активности кои се во 

насока на јакнење на капацитетите на правосудството во нашата земја. 

Ваквата соработка продолжи и во теквоната година, пришто:  

- Од 22 до 24.03.2023 година Центарот за правни истражувања и анализи во 

соработка со Академијата за судии и јавни обвинители, во Хотел 

„Рамада Плаза“ - Гевгелија, реализираа средба помеѓу четирите 

апелациони судови и Врховниот суд на Република Северна Македонија, 

со цел за подетално разгледување на правните прашања од кривична и 

граѓанска област кои се појавиле во судската практика на апелационите 

судови, во однос на кои е потребно да се усогласат ставовите со цел 

хармонизација на судската практика на Република Северна 

Македонија. Средбата им овозможи отворање широка дискусија 

помеѓу сите претставници на наведените судови, овозможувајќи 

изведување конкретни заклучоци кои се во насока кон усогласување на 

судската пракса во Република Северна Македонија.  

- Нa 28.11.2023 година ја презентираше збирката ,,Анализа на домашната 

и меѓународната судска пракса – Justice Observers (дел II)’’. Збирката е 

резултат на работата на 33 истакнати правници, кои во периодот од 

септември 2022 година до ноември 2023 година за потребите на веб – 

сајтот www.justiceobservers.org анализираа вкупно 39 пресуди, од кои 20 

се анализи на пресуди од национални судови, 15 анализи на пресуди на 

Европскиот суд за човекови права и 4 анализи на начелни ставови на 

Врховниот суд на РСМ. Интенцијата на оваа збирка е да придонесе во 

дебатата за подобрување на квалитетот на правдата во Република 

Северна Македонија и да ги доближи правните стандарди од ЕСЧП 

поблиску до правните професионалци, слушателите на почетната обука 

во Академијата за судии и јавни обвинители, студентите на правните 

факултети и сите останати правни професии и заинтересирани граѓани 

кои сакаат да добијат појасен увид во аргументациите на домашните 

судови и ЕСЧП. Оваа збирка е еден мал дел од успешната соработка на 

Центарот за правни истражувања и Амбасадата на Кралството 

Холандија во Скопје во рамките на проектот “Унапредување на 

квалитетот и одговорноста во Македонскиот правосуден сектор”. 

- На 6.11  и 13.11.2023 година, Центарот за правни истражувања и анализи 

во соработка со Академијата за судии и јавни обвинители, во рамките 

на проектот ,,Унапредување на квалитетот и одговорноста на 

Македонскиот правосуден сектор’’, реализираа две обуки од серијата 

обуки на тема ,,Улогата и потребните вештини на туторите на 

новоизбрани и унапредени судии’’. Обуките беа наменети за 

новоизбраните судии од VII генерација на слушатели во почетната обука 

на Академијата, со цел истите да бидат запознаени со концептот на 

туторство и можностите кои истото ги нуди. 

 

-  

VIII МЕЃУНАРОДНА СОРАБОТКА  
 

Во доменот на меѓународната соработка, Академијата интензивно е вклучена 

во организација на тренинг-активности со повеќе проекти, се интензивира 

соработката со школите за правосудна обука од други држави во разни 

сегменти, а со некои од нив соработката е официјализирана со потпишување 

меморандум за соработка. 

Продолжи и праксата на вклучување судии, јавни обвинители, слушатели на 

почетната обука, како и претставници на органите и стручната служба на 

Академијата, Судскиот совет и Советот на јавни обвинители на Република 

Северна Македонија на студиски посети, меѓународни обуки, размени, 

состаноци, работилници и конференции во странство. 

Досегашната пракса и остварените резултати покажуваат дека чинителите на 

правосудниот систем на Република Северна Македонија највредните и 

најприменливите вештини и знаења ги акумулира токму на едукативните 

настани и студиски посети кои се организираат во рамките на меѓународната 

соработка.  

Во таа насока, Академијата во 2023 година во соработка со: 

 

8.1. АМБАСАДАТА НА САД 

 

Амбасадата на САД, преку Програмата ОПДАТ (Канцеларија за развој, помош 

и обука на јавните обвинители) при Министерството за правда на САД, уште од 

почетокот активно се вклучија во реформите на правосудството, посебно во 

кривичното законодавство. Во таа насока особено е значајна поддршката во 

делот на обуките, со организирање обуки за обучувачите со врвни 

американски експерти. Во тековната 2023 година,во заедничка соработка беа 

реализираа вкупно 10 настани, на кои учество зедоа 245 од кои 66 судии, 133 

јавни обвинители, 27 стручни соработници и 19 претставници на релевантни 

институции. Дел од темите кои беа опфатени се следните:  

- Meѓународна правна помош 

- Електронски докази 

- Примена на Законот за кривична постапка-жалбена постапка и 

редовните правни лекови 

- Обезбедување на странски докази 

- Гонење на кривични дела против животната средина 

- Директно и вкрстено испитување 

- Гонење на еколошки криминали – Борба против нелегална сеча 

На крајот од месец февруари 2023 година беше организирана дводневна 

обука на многу актуелна, глобална тема: Подигнување на сајбер свесност. 

Обуката ги опфати судиите, јавните обвинители и истражители а истата беше 

дизајнирана на начин што им овозможуваше на учесниците да имаат можност 

за отворени дикусии по однос на различни прашања во однос на истрагата и 

гонењето кои се базираат на дигитални докази.  

Во рамки на соработката со Амбасадата на САД, Академијата имаше 

можност да номинира 3 јавни обвинители кои учпествуваа на настанот 

посветен на „Употребата на технологијата за терористички цели“  која ја 

организираше Одделот за Државна антитерористичка помош (АТА) на САД.   

Веднаш по стапувањето на сила на новиот Закон за вештачење Академијата и 

Бирото за меѓународна борба против наркотици и спроведување на законите 

(INL) при Амбасадата на САД во Скопје организираа тркалезна маса на која 

присуствува судии и јавните обвинители, адвокати, вештаци, претставници од 

ЈУЗ Психијатрија и претставници од МИнистерството за правда на РСМ. Целта 

на тркалезната маса беше промоција на новините во Законот за извршување, 

споделување на очекувањата од истиот, особено во делот на времетраење и 

квалитет. Исто така, овој настан беше можност новиот Закон споредбено да се 

разгледува со Законот за кривичната постапка, да се укаже на проблемите со 

кои се соочуваат практичарите и можните пропусти во примена. 

 

8.2. КАНЦЕЛАРИЈА НА ОБЕДИНЕТИТЕ НАЦИИ ЗА ДРОГА И КРИМИНАЛ (UNODC) 

 

Академијата е постојан партнер на UNODC во реализацијата на повеќе 

активности со кои се опфаќаат судиите и јавни обвинители, и како институцја-

партнер продолжи да дава активен придонес во реализацијата на активности 

опфатени со овој проект.  

Во период јануари-февруари 2023 година, во рамки на соработката со 

UNODC беа реализирани 4 дводневни работилници по апелациони подрчаја за 

подготовка на Упатството за гонење и истрага на кривични дела поврзани со 

огнено оружје. Целта на овие работилници беше да се дискутира за начинот 

на прилагодување на Упатството согласно карактеристиките на националниот 

правен систем на Република Северна Македонија и потребите на 

истражителите и обвинителите. 

Крајна цел беше да се добијат повратни информации од учесниците за 

карактеристиките на националната верзија на упатството кое освен во 

праксата, во соработка со Академијата ќе се ќе се употребува и како 

наставна литература во рамките на напреден курс наменет за обвинителите 

кои ќе сакаат да го зголемат своето знаење во оваа специфична област. 

Исто така, канцеларијата на Обединетите Нации -  UNODC преку својата 

глобална програма за огнено оружје организираше еднодневен состанок во 

Приштина на 21 март 2023 година, на кој Академијата имаше можност да 

номинира 2 јавни обвинители, кои се активни едукатори во почетната и 

континуираната обука на Академијата. Целта на состанокотбеше  да се 

презентира работата на UNODC GFP за борба против трговијата со огнено 

оружје во поштенски пратки, да се презентира работата на Универзалниот 

поштенски сојуз (UPU), да се претстави операцијата на EMPACT за огнено 

оружје - ARMSTRONG, да се презентираат проектните активности, да се 

дискутира работниот план за спроведување на проектот и да се 

идентификуваат фокалните точки на проектот за секоја јурисдикција кои ќе ги 

поддржат проектните активности на локално ниво. 

Академијата со свој претставник учествуваше на состанок кој беше 

организиран од UNODC кој се одржа на 23 ноември 2023 година во Виена. 

Целта на состанокот  беше да се дискутира за потребите за обуки и други 

форми на подршка од страна на УНОДЦ за успешна примена на новите 

одредби од КЗ во врска со делата оврзани со огнено оружје. 

На 14 декември 2023 година, Канцеларијата на ОН за дрога и криминал 

(УНДОЦ) го лансираше Проектот Justitia, иницијатива за кривична правда 

насочена кон спротивставување на организираниот криминал и недозволената 

трговија со огнено оружје во Западен Балкан за да се подобри ефикасноста 

на системот на кривичната правда во регионот. Академијата за судии и јавни 

обвинители е еден од клучните партнери со кои ќе се реализираат проектните 

активности.  

На овој настан Академијата ја претставуваше државната советничка, м-р 

Сања Пандилов.  

 

Имено, проектот Justicia се надоврзува на претходната работа на УНОДЦ од 

2020-2023 година, примарно фокусирајќи се на подобрување на 

законодавството и зајакнувањето на капацитетите на судството, 

обвинителството и за спроведување на законот. Во неколку јурисдикции беше 

забележан напредок: Северна Македонија и Црна Гора ги ревидираа своите 

кривични закони со цел да се усогласат со Протоколот на ОН за огнено оружје. 

Во меѓувреме, Албанија, Босна и Херцеговина (БиХ) и Србија бележат 

напредок во развојот на драфт одредби за реформите во легислативата. 

Работата на УНОДЦ исто така резултираше и со унапредување на вештините 

на практичарите од кривичното право во истрагата и гонењето на трговија со 

огнено оружје. Ова вклучуваше и обука во области како идентификација на 

огнено оружје, собирање на електронски докази и следење на огнено оружје, 

со обучени 281 професионалец и платформа за размена на најдобрите 

практики помеѓу 214 експерти. Работата на УНОДЦ се фокусираше и на 

аспектите од кривичната постапка, вклучувајќи ја и употребата на посебните 

истражни мерки во огнено оружје и случаи на организиран криминал. 

Дополнително, УНОДЦ ја нагласи важноста на конзистентните судски практики 

во случаите на трговија со огнено оружје преку развивање на шест колекции 

на судска практика за огнено оружје. Во Северна Македонија УНДОЦ 

воспостави соработка со Академијата за судии и јавни обвинители развивајќи 

партнерство за континуирана обука на јавните обвинители преку национални 

водичи за истраги за случаи поврзани со огнено оружје кои беа развиени во 

соработка со Академијата во текот на 2023 и се базираат на УНОДЦ 

глобалните водичи. Глобалните водичи ќе се користат и за новите кандидати за 

јавни обвинители во општиот курикулум додека националните водичи ќе им 

служат на постоечките јавни обвинители кои сакаат да го унапредат своето 

знаење во специфична област од криминалот поврзан со огненото оружје. За 

времетраењето на проектот Justitia  националните водичи ќе се ажурираат во 

согласност со новите измени на Кривичниот законик.  За период 2024-2025 

проектот Justitia наведе јасни цели. Тие вклучуваат јакнење на капацитетите на 

институциите за кривично право да подготвуваат ефективни закони, да 

спроведуваат темелни истраги и да ги  гонат случаите кои вклучуваат 

организиран криминал и недозволено огнено оружје. Планираните активности 

опфаќаат организирање на состаноци за усогласување на законодавството, 

развивање курсеви за боука и поддршка на примената на посебните 

истражни мерки. Соработката со правосудството е значајна компонента од 

овој проект и овозможува континуирана работа на суската пракса за огнено 

оружје, хармонизација на судските практики притоа имајќи ги предвид 

стандардите за човековите права.  

Канцеларијата на Обединетите нации за дрога и криминал (УНОДЦ) во 

соработка со Националната комисија за борба против трговија со луѓе и 

илегална миграција на Северна Македонија (НК) и Академија реализираше 

два настани во јуни и октомври на тема „Симулација на судење на случај на 

трговија со луѓе“ .  Програмата за обука се заснова врз наодите и препораките 

содржани во изготвената “Анализа на случаи на трговија со луѓе и со деца: 

Предизвици за ефективно гонење и санкционирање на сторителите“,  која е 

приказ на националниот контекст по ова прашање и особено во делот на 

научени лекции и препораки. Целта на симулацијата на судење е да го зајакне 

и подобри гонењето на кривичното дело трговијата со луѓе и да спроведат 

успешни истраги кои ќе резултираат со правно обврзувачки пресуди, односно 

да се зајакне капацитетот на истражните органи и судовите во Република 

Северна Македонија и да се подобрат положбата и правата на жртвите во 

кривичната постапка. 

Овие настани се спроведоа во рамките на проектот на УНОДЦ „ОН Ставање 

крај на неказнивоста на трговците со луѓе и поддршка на правдата за жртвите 

на трговија со луѓе во Југоисточна Европа“. Проектот има за цел да ги зајакне 

капацитетите на националните органи за спроведување на законот и 

практичарите за подобро да ги идентификуваат, истражуваат, гонат и судат 

случаите на трговија со луѓе, да ги заштитат и да им помогнат на жртвите на 

трговија со луѓе и да ја подобрат прекуграничната соработка во Југоисточна 

Европа . 

8.3. МИСИЈАТА НА ОБСЕ ВО СКОПЈЕ 

 

 

Како и во претходните години, и во 2023 година, Академијата ја продолжи 

соработката со Мисијата на ОБСЕ во Скопје, со потпишување на нов 

меморандум за соработка 2023-2025 за реализација на заеднички активности. 

Согласно содржината на потипашниот меморандум во тековната година беа 

реализирани следните активности:  

• Развој на прирачник за работата на јавните обвинители кој ќе обезбеди 

детален опис на нивната работа, преглед и развој на примероци за 

обвинтел акти, жалби, одговри на жалби и други докуметни поврзани со 

кривичната постапка; 

• Тридневна обука за јавните обвинители за зајакнување на техниките на 

финансиската истрага 

• Дискусија за наодите на истражувањето за надомест на нематеријална 

штета во случаи на дискриминација 

• Тридневна обука за судиите и јавните обвинители посветена на 

кривичната постапка за понатамошно јакнење на судските и 

јавнообвинителските вештини и знаења во оваа област; 

• Тридневна обука во Скопје за процесуирање на случаии за корупција за 

јавните обвинители и инспекторите од Министерството за внатрешни 

работи, Финансова полиција и Царинската управа;  

• Поддршка на развој на повеќе годишна стратегија и акциски план 

за понатамошно јакнење на функционалните капацитети на 

Академијата и помош во нејзиниот напредок; 

• Три еднодневни обуки наменети за слушателите на почетната 

обука на Академијата на тема Извршување на пресудите на 

Европскиот суд за човекови права  

• Секретаријатот на ОБСЕ, Оддел/Единица за стратешки полициски 

прашања (TNTD/SPMU), во координација со Мисијата на ОБСЕ во Скопје, 

организираше национален специјализиран курс за обука за родово 

одговорен полициско следење на насилството врз жените и девојките 

(VAWG). Курсот беше организиран во рамките на проектот на ОБСЕ 

,,Зајакнување на капацитетите на кривичната правда за борба против 

родовото насилство во Југоисточна Европа“. На истиот, учествуваа вкупно 

7 јавни обвинители кои ги номинираше Академијата 

• Во рамки на проектот „Зајакнување на капацитетите на кривичната 

правда (ОБСЕ) беше организирана тркалезна маса за 

медиумското известување за родово базирано насилство: 

Пристап насочен кон жртва/преживеан 

• Воведна обука за родова еднаквост и различностите наменета за 

управувачките тела на Академијата 

• Едно правно истражување проследено со развој на еден водич за 

компензација на нематеријална штета во случаиите на 

дискриминација; 

• Промоција на Коментарот на Законот за превенција и заштиата од 

дискриминација развиен во 2022 година на настанот кој беше 

организиран во заедничка соработка помеѓу Академијата и 

Мисијата на ОБСЕ. На настанот учествуваа повеќе од 30 учесници 

претставници на правосудството, адвокати, Комисијата за заштита 

и превенција од дискриминација, претставници на Канцеларијата 

на Народниот правобранител и цивилното општество кои 

дејствуваат во областа на анти-дискриминацијата.   

• Промоција на оценките на Мисијата за националната легислатива 

за говор на омраза и правен компендум за говор на омраза.  

 

8.4 ЕВРОПСКА УНИЈА/СОВЕТ НА ЕВРОПА 

 

8.4.1. Совет на Европа 

 

Академијата и Советот на Европа ја продложија воспоставената соработка и 

во тековната 2023 година притоа организирајќи заеднички активности кои се во 

насока на унапредување на правосудството во нашата држава. 

 

Со цел да се поддржат институциите во Северна Македонија во нивните 

напори за борба против дискриминацијата и антициганизмот во согласност со 

европските стандарди и најдобри практики, во просториите на Академијата, 

на 1 и 2 ноември 2023 година се одржа активност за градење капацитети со 30 

судии и јавни обвинители. Тие имаа прилика да ги усовршат своите вештини во 

поглед на антидискриминација, антициганизам и судската практика на 

Европскиот суд за човекови права. Преку неколку прилагодени сесии, 

учесниците дознаа повеќе за конкретните пресуди на ЕСЧП во однос на 

забраната за дискриминација и член 14 од Европската конвенција за човекови 

права, како и спецификите на антициганизмот како специфичен облик на 

дискриминација и расизам насочен кон Ромите и Ромките.  

Двете сесии за градење капацитети беа организирани како заедничка 

иницијатива на програмата на ЕУ и Советот на Европа „Хоризонтален 

инструмент за Западен Балкан и Туркије“ и проектот „Борба против омраза и 

нетолеранција во Северна Македонија“ и заедничката програма на ЕУ и Совет 

на Европа, ROMACTED фаза II, граѓанската организација „РОМАЛИТИКО“, како 

и Академијата за судии и јавни обвинители и Европскиот центар за правата на 

Ромите. 

На 15 декември 2023 година, наодите од проценката, подготвена за состојбите 

со притворот во Северна Македонија за период од 2018-2022 година беа 

презентирани пред правосудната фела во Скопје. Проценката беше изготвена 

од страна на Коалицијата „Сите за правично судење“, со поддршка на Советот 

на Европа и Академијата за судии и јавни обвинители. Проценката имаше за 

цел да ги идентификува главните недостатоци, усогласувајќи се со отворените 

проблеми кои произлегуваат од судската пракса на ЕСЧП. Истовремено, 

давајќи и препораки за подобрувања, особено поврзани со промената на 

судската практика. Резултатите од проценката ќе бидат објавени на почетокот 

на 2024 година и ќе бидат дистрибуирани меѓу судството.  

 

 

8.4.2. Хоризонтален инструмент за Западен Балкан и Туркије III  

 

Академијата за судии и јавни обвинители продолжува да партиципира во 

реализацијата на активностите во рамки на проектите кои произлегуваат од 

задничката иницијатива на ЕУ и Совет на Европа наречена Хоризонтален 

инструмент за Западен Балкан и Туркије III. Во 2023 година Академијата преку 

директорката, проф. д-р Наташа Габер Дамјановска која воедно е и член на 

Управнот одбор беше дел од сите работни состаноци на кои се разгледуваа 

можностите за реализација на заеднички активности кои ќе бидат опфатени со 

новиот проект ПРО-ФРЕКС кој треба да отпочне во 2024 година.  

Во рамки на оваа соработка во период од 4 до 6 декември 2023 година во 

Будмпешта, Унгарија беше организирана обука на тема: Пристап на жените 

до правдата во Западен Балкан која беше наменета за ментори и на истата 

учествуваа еден јавен обвинител и двајца судии, ментори во Академијата, како 

и директорката на Академијата и државниот советник, м-р Сања Пандилов.  

8.4.3. Програма ХЕЛП 

На 6 и 7 јули 2023 година во знак на продоложување на успешно 

воспоставената соработка, директорката на Академијата, проф. д-р Наташа 

Габер Дамјановска и државниот советник на Академијата, м-р Сања Пандилов 

беа дел од годишната конференција на мрежата HELP која е организирана 

под покровителство на Летонското претседателство со Комитетот на министри 

на Совет на Европа. 

Годишната конференција е главното место на кое се собираат членовите и 

партнерите на HELP мрежата, и ги презентираат најновите курсеви за HELP, 

клучните проекти за HELP, а воедно претставува и своевиден форум кој 

овозможува активна дискусија за унапредување на обуките за човековите 

права, како и за зајакнување на соработката помеѓу сите актуелни членови и 

партнери на мрежата.  

Имено, Академијата е активен партнер и дел од HELP мрежата, што и 

овозможува да биде и корисник на курсевите кои ги нуди HELP. Во времето на 

пандемијата предизвикана од КОВИД вирусот, оваа соработка се покажа како 

исклучително важна, а голем број од националните судии и јавни обвинители ги 

поминаа онлајн курсевите кои беа понудени. Трендот продолжи и во следната 

година, што е причина повеќе соработката помеѓу Академијата и HELP да се 

интензивира и во наредниот период.  

Во периодот мај – јуни 2023 во рамките на ХЕЛП програмата беше одржан 

онлајн курс на тема Семејно право и човекови права наменет за слушателите 

на почетната обука од осмата генерација кој беше поделен на 5 модули.  

На 18 септември се одржа и онлајн курс за антидискриминација кој беше 

спроведен од страна на ХЕЛП национални тутуори и тутори од Советот на 

Европа, а со истиот беа опфатени слушателите на почетна обука од осмата 

генерација на Академијата. Курсот се одвиваше низ 5 модули и секој модули 

обрботуваше различен вид на дискрминација.  

За Академијата од особено значење е тоа што во месец септември 2023 

година државниот советник, м-р Сања Пандилов е назначена за HELP Focal 

Point. Со ова не само што се продолжува со веќе започнатите активности туку 

се зајакнува и учеството на Академијата во пошироко круг на нови активности 

кои се во насока на јакнење на капацитеите на правосудството.  

 

8.5. ПРОЕКТ - ПОДДРШКА НА ЕУ ЗА ВЛАДЕЕЊЕ НА ПРАВОТО 

Проектот е целосно финансиран од Европската Унија, а договорниот орган е 

Делегацијата на Европската Унија во Северна Македонија. 

Партнери за спроведување: Водечкиот партнер (координатор) на 

конзорциумот за спроведување е Лудвиг Болцман Геселшафт - Институтот за 

основни и човекови права (LBI-GMR), австриско владино тело кое функционира 

како институт за истражување, обука и консултации под покровителство на 

Здружението Лудвиг Болтцман; Министерството за внатрешни работи на 

Република Словенија (МВР),Министерството за правда и јавна администрација 

на Република Хрватска (МПЈА); Центарот за меѓународна правна соработка 

(CILC), холандско, владино овластено тело, кое работи во име и со придонес 

на холандската правна и судска заедница, вклучувајќи го и Судскиот совет, 

Одборот на јавни обвинители, Холандската адвокатска комора, 

Холандско здружение за судство, Кралско здружение на судски службеници и 

други професионални тела и специјализирани институции чија работа е 

релевантна за владеењето на правото. Проектот е поделен на четири 

конкретни цели (компоненти) кои се меѓусебно поврзани. Академијата е 

опфатена со компонентата 4 чија цел е да се зајакне организациската и 

институционалната култура која е втемелена во пристапот заснован на 

човекови права. Проектните активности ќе ја зголемат свеста за основните 

права како здрава и практична основа за ефективно владеење на правото, ќе 

ги зголемат знаењата и вештините за тоа како да се применат и како 

меѓународните стандарди и искуството на ЕУ можат да помогнат во тоа. 

Клучните активности вклучуваат: изготвување препораки за правни и структурни 

прилагодувања на системот за заштита на човековите права; создавање 

форум за професионална размена меѓу главните чинители на човековите 

права; поддршка на Канцеларијата на народниот правобранител и на 

Комисијата за спречување и заштита од дискриминација преку совети и 

практично градење капацитети и подигање на свеста за нивните улоги и 

важност; зголемување на влијанието на препораките од надзорните тела за 

човекови права; зајакнување на капацитетите за примена на пристапот 

заснован на човекови права од страна на јавната администрација; планирање 

и спроведување на обуки за спречување на родово-базирано насилство, 

креирање препораки за тоа како да се надмине недоволното пријавување на 

родовата дискриминација; зајакнување на системот за заштита на децата со 

поддршка на подготовката на Национален акциски план за правата на децата 

и негова имплементација; и поддршка на системот за пробација и употреба 

на алтернативни мерки преку градење капацитети и мерки за подигање на 

свеста. 

8.6. ЖЕНЕВСКИ ЦЕНТАР ЗА УПРАВУВАЊЕ СО БЕЗБЕДНОСНИОТ СЕКТОР  

Во периодот помеѓу 13-16 февруари 2023 година, ДЦАФ – Женевскиот центар 

за управување со безбедносниот сектор и Академијата за судии и јавни 

обвинители организираа работна посета на шпанските центри за обука на 

судии за размена на добри практики за концептуализација и организирање 

судски обуки преку разгледување и споредба на шпанскиот и македонскиот 

модел. Во посетата учествуваа 11 претставници од Академијата за судии и 

јавни обвинители, овозможувајќи добрата практика, искуствата, но и 

предизвиците да се разменат меѓу двете земји. Македонските претставници 

(вработените од Академијата, членови на управните тела на Академијата, 

обучувачите и менторите) се сретнаа со своите шпански колеги од 

Академијата за почетна обука на судии во Барселона, Службата за 

континуирана обука на судии и Службата за јавна помош во Мадрид, како и од 

Генералниот судски совет во Мадрид.  

Во април 2023 година во рамки на Договорот за соработка во рамките на 

Програмата за реформи во разузнавачкиот и безбедносниот сектор во 

Република Северна Македонија (2021-2026) кој го потпиша Академијата со 

ДЦАФ, беше одржан вториот состанок на правосудната управувачка група. 

Имено, предвидено е двапати годишно да се организираат состаноци на 

правосудната управувачка група која треба на стратешко ниво да биде 

советодавно тело за исполнување на целите и предлагање насоки за одвивање 

на Програмата. На состанокот беа презентирани досегашните активности и 

процеси како и договарање на идните активности за тековната година. 

Академијата со свои претставници, во јуни 2023 година учествуваше на првиот 

работен состанок на работната група за развивање Збирка на судски случаи 

со спроведени ПИМ во Северна Македонија. Целта на состанокот беше да се 

направи и договори план и динамика на процесот на собирање 

пресуди/случаи, анализирање и пишување на збирката. Причината за 

создавањето на оваа збирка е недостатокот и тешкотијата да се пристапи до 

судски случаи (кривични предмети) од нашата земја во кои биле применети 

ПИМ, во една публикација/на едно место. Потреба од ваква збирка беше и 

неколку пати спомената во текот на дискусиите и работилниците кои 

https://dcaf.ch/
https://dcaf.ch/

Академијата ги организираше во соработка во ДЦАФ, заради полесно 

согледување на судската пракса при одобрување на ПИМ. Оваа збирка ќе 

презентира и ќе анализира случаи на ПИМ кои се спроведени и за кои веќе 

постапката е завршена и правосилната судска пресуда е донесена, од аспект 

на поткрепата/објаснувањето во предлогот и барањето, нивното 

спроведување, собирањето на информациите/сознанијата (доказниот 

материјал) и сл. 

Во рамки на проектот, во период од 18 до 20 октомври 2023 година во Маврово 

беше организирана работилница со повеќе засегнати страни на тема: 

„Усогласување на реформата на безбедносниот сектор со реформата во 

правосудниот сектор’’ на која учествуваа претставници на правосудството, 

Парламентот и претставници на граѓанските организации/медиумите во 

Република Северна Македонија. Целта на работилницата беше да ги спои 

претставниците на правосудството (судии и јавни обвинители), претставниците 

на Парламентот (пратеници и парламентарна служба) и претставниците на 

граѓанските организации/медиумите за да се зголеми разбирањето за 

нивните различни улоги во надзорот и обезбедувањето на ефикасно и отчетно 

управување со разузнавачкиот и безбедносниот сектор. Потребата од ваков 

тип на работилница пред сѐ произлезе од интересот на засегнатите страни за 

размена на размислувања, знаења, добри практики и дефинирањето на 

одговорностите и улогите во сеопфатниот надзор и контрола над безбедносно 

разузнавачкиот сектор во Република Северна Македонија. 

8.7. АМБАСАДА НА КРАЛСТВОТО ХОЛАНДИЈА/ЦЕНТАР ЗА ОБУКА И ПРАВОСУДНИ 
СТУДИИ 

 

Во рамки на успешната соработка со Центарот за обука и правосудни студии 

на Холандија, а како резултат на потпишаниот меморандум за соработка, 

Академијата и Центарот од Холандија спроведоа низа заеднички активности 

кои се од значење за развојот на вештините на правните професионалци на 

нашата земја. Во месец февбруар се реализираше пилот обуката на тема: 

„Основи на правото на ЕУ“ која ја спроведуваа национални обучувачи (судии и 

јавни обвинители) кои учествуваа на обуката на обучувачи која беше 

организирана во 2023 година и спроведена од страна на холандски експерти.  

Во мај 2023 година, во рамки на потпишаниот меморандум за соработка 

помеѓу Академијата за судии и јавни обвинители и Центарот за правосудна 

обука на Кралството Холандија во период од 15 мај до 19 мај 2023 година 

претставниците на Центарот за правосудна обука: Tonnie Hulman, програмски 

менаџер, Anne Tahapary, менаџер за обуки и меѓународни активности и Flor 

Boekhorst, постар советник за меѓународни активности остварија работни 

средби со претставници на Академијата, претставници на клучните 



 

 

 

 

 

44 

 

правосудни институции со кои соработува Академијата како и со повеќе 

претставници од неколку генерации од почетната обука на Академијата меѓу 

кои и тековната осма генерација. 

Реализацијата на оваа студиска посета е дел од активностите кои се 

предвидени со меморандумот за соработка, но истовремено е и резултат на 

заклчоците кои произлегоа од неодамнешната посета на Центарот за 

правосудна обука на Кралството Холандија од страна на првите луѓе на 

Академијата, претставници на органите на Академијата и претставници на 

релевантни правосудни институции која се случи во месец април 2023 година. 

Целта на работната посета на Академијата од страна на холандските 

експерти е во насока на дефинирање на силните страни на Академијата, но и 

да се детектирааат недостатоците кои со помош на холандските експерти ќе 

се надминат, и Академијата ќе биде многу поефикасна во своето секојдневно 

работење. 

 

На почетокот на месец септември 2023 година беа организирани две 

дводневни обуки на обучувачи наменти за менторите во почетната обука, чија 



 

 

 

 

 

45 

 

цел беше да се унапредат вештините на менторите со цел поефикасно 

извршување на нивниот дел од обврските во насока на слушателите кои се дел 

од почетната обука која ја спроведува Академијата.  

Во октомври беа реализирани и две обуки за предвачите на Академијата кои 

се ангажирани во рамки на спроведување на програмата за континиурана 

обука. Обуките се спроведоа на 26-27 октомври и 30-31 октомври 2023 година а 

целта на обуката беше да се унпаредат нивните дидактички вештини и да се 

запознаат со нови методи за спроведување на обуките. 

На 7 и 8 ноември 2023 година експертите од Холандија и менторите кои ја 

поминаа обуката во септември научените лекции од спроведената обука 

самостојно ги презентираа пред своите колеги, преку симулација на случии 

кои беа зададени од страна на експертите.  Иста ваква обука беше 

спроведена и за предавачите на Академијата која се одржа на 11 и 12 

декември во просториите на Академијата.  

Академијата за суди и јавни обвинители покрај соработката со Центарот за 

правосудни студии на Холандија има успешна соработка и со Хелсиншкиот 

комитет на Холандија. Како дел од проектот: „Зајкнување на слободата на 

медумите во БиХ, Северна Македонија и Србија“,  Хелсиншкиот Комитет на 

Холандија и Free Press Unlined во соработка со Академијата, на 24 и 25 април 

2023 година организраа обука на тема: „Јасност во комуникацијата меѓу 

претставниците на правосудството и медиумите“, наменета за судии, јавни 

обвинители и портпароли. Во рамките на оваа соработка на 2 и 3 ноември 

2023 година беше реализирана обука на тема: Јасен и убедлив настап во 

судница, канцеларија на јавниот обвинител и во односот со медиумите,. Со 

оглед дека целта е да се развијат и унапредат односите помеѓу медиумите и 

правосудството, на обуката беа поканети портпаролите, претседателите на 

судовите, судии и јавни обвинители. Во спроведувањето на обуката покрај 

експертите од Холандија учествуваа и национални експерти.  

8.8. АИРЕ ЦЕНТАР ЛОНДОН 

На почетокот на месец септември беше организирана Конференцијата 

„Фемицид во Северна Македонија и Западниот Балкан – Меѓународни 

стандарди и пракса на судовите‟, организирана од AIRE центарот и 

Академијата за судии и јавни обвинители на Северна Македонија, со 

поддршка од Владата на Обединетото Кралство, каде се собра преку 100 

судии и други правни професионалци, доносители на одлуки, активисти и 

претставници на невладини и меѓународни организации. Учесниците ги 

испитуваа правните и општествените аспекти на фемицидот, со цел да ги 

споделат нивните согледувања и да дискутираат за стратегии кои можат да 

придонесат кон подобра заштита на жените и справување со проблемот на 

фемицид и сите други облици на родово-базирано насилство.  

 

 

8.9. АМБАСАДА НА ФРАНЦИЈА/ДРЖАВНА ПРАВОСУДНА АКАДЕМИЈА 

 
Во рамките на активностите што се предвидени со меморандумот за 

соработка помеѓу Академијата за судии и јавни обвинители и Амбасадата на 

Република Франција во Република Северна Македонија, во периодот од 06 

март до 24 март 2023 година, г-а Фасутин Курас (Faustine Kuras), кандидат на 

Државната правосудна академија, Бордо, Р. Франција, го реализираше својот 

стаж во Република Северна Македонија, при што оствари работни состаноци 

и посети на сите релевантни правосудни институции и имаше можност да 

размени искуства со менторите и едукаторите на Академијата, како и со 

слушателите од седмата генерација на Академијата. Исто така, во согласност 

со Агендата што беше креирана и усогласена со нејзинте потреби и барања, 

кандидатката од Франција оствари и средби со претставниците на УН, 

невладиниот сектор кој делува во областа на заштитата на животната средина, 

го посети и Охрид каде имаше прилика со судиите и јавните обвинители од 

Охрид да разговара за актулената состојба во однос на заштитата на градот 

Охрид. 

Значајна придобивка од активностите во рамките на почетната обука е 

можноста за изучување на францускиот јазик. Реализацијата на оваа 

активност Академијата ја почна во средината на септември 2012 година, при 

што беа формирани групи слушатели во почетно ниво и напредно ниво. 

Часовите по француски јазик продолжија да се одржуваат и во 2023 година, а 

согласно проектираните активности, часовите по француски јазик ќе 

продолжат да се реализираат и во следната година.  

Во рамки на оваа соработка во месец октомври беше организиран семинар 

со учество на вкупно 37 учесници, со кој беа опфатени 25 слушатели на 

почетнатата обука во Академиајта од осмата генерација како и 6 јавни 

обвинители, 1 судија и 5 стручни соработници. Сменарот го спроведе 

францускиот заменик јавен обвинител на Париз Mrs Inès BORDET, која воедно 

е и координатор на Секторот за семејно насилство.  Овој настан е дел 

од промоцијата на денот на меѓународното право кој го промовира 

Министерството за надворешни работи на Франција.  

 

8.10. ЕВРОПСКА ПРАВОСУДНА МРЕЖА (ЕЈТН) 

 

Особено значајна е соработката со Европската мрежа за правосудна обука 

(ЕЈТН). Имено, Академијата од стекнувањето на статус на набљудувач во оваа 

мрежа активно е вклучена во сите нејзини активности и програми. Обуките кои 

ги нуди ЕЈТН за правните професионалци предизвикуваат голем интерес кај 

националните судии и јавни обвинители, па оттука, Академијата секоја година 

прави се поголеми напори да обезбеди што поголем пристап до обуките на 

ЕЈТН.  Во таа насока, во тековната 2023 година, покрај директорката на 

Акдемијата и заменик директорот на Академијата кои на покана на ЕЈТН 

присуствува и ја претставуваа Академијата на повеќе настани, од страна на 

Академијата беа номинирани сите судии и јавни обвинители кои изразија 

интерес за учество на обуките согласно Каталогот кој ЕЈТН го достави до 

Академијата.  Секако, поради тоа што Академијата има статус на набљудувач 

бројот за учества на овие обуки е ограничен, но ЕЈТН нуди можност и за 

следење на онлајн обуки за кои Академиајта редовно објавува на нејзината 

Веб страна и остава можност на сите заинтересирани да се приклучат и да ги 

следат обуките.  

8.11. ЕВРОПСКИОТ ЦЕНТАР ЗА СУДИИ И ПРАВНИЦИ, ЕВРОПСКИ ИНСТИТУТ ЗА 
ЈАВНА АДМИНИСТРАЦИЈА – ЕИПА 

 

Кон крајот на 2022 година, претставници на Академијата и претставници на 

Европскиот центар за судии и адвокати, ЕИПА одржаа рабтноа средба на која 

се дискутираше и беа реазгледани можностите за создавање на наставна 

програма за правото на ЕУ. Предвидените активности опфатени со програмта 

започнаа да се реализираат во 2023 година пришто беа реализирани 2 обуки. 

Обуката на тема „Судска соработка во граѓански и трговски предмети“ беше 

наменета за судии, а присуствуваа 15 судии и 10 стручни соработници. 

Втората обука на тема „Право на ЕУ“ беше наменета за обучувачите на 

Академијата и се одржа со присуство на 7 судии и 3 претставници на други 

институции. 

Правниот поредок на ЕУ поседува бројни каркатеристики што навистина го 

прават поразличен од националните правни поредоци и од правните системи 

на традиционални меѓународни организации. Во случај на неусогласеносто на 

законите правниот систем воспоставил супериорност врз земјите членки, но, 

законите на ЕУ не доделуваат права само на земјите членки, туку и на 

поединиците кои можат да се повикаат на истите пред националните и 

европските јурисдикција. Од тие причини, наставната програма е составена 

од 7 компоненти: компонента I – Правен поредок на Европската Унија. 

Инструменти, карактеристики  и основни начела на правото на ЕУ; компонента 

II - Судска организација на Европската Унија. Судот на правда на ЕУ и улогата 

на националните судови; компонента III - Соработка помеѓу националните 

судови и Судот на правда на Европската Унија. Референца за прелиминарно 

донесување пресуди;компонента IV - Заштита на основните права во Европа; 

компонента V - Судска соработка за граѓански и трговски работи; компонента 

VI – Судска и извршна соработка во кривични работи; компонента VII - 

Законски барања на процесот за проширување на ЕУ. Законски инструменти 

на ЕУ што прогресивно се транспонираат во правниот поредок на Северна 

Македонија. 

Целта на соработката помеѓу ЕИПА и Академијата, која постои и успешно се 

развива долги години е навремена подготовка пред се, на националните судии 

и јавни обвинители, за доследно и ефикасно применување на европските 

регулативи. Процесот на хармонизација на националниот правен систем со 

европскиот претставува постојан ангжман, следење на новините кои се 

случуваат на полето на правото и усовршување на вештините и знаењата на 

правните практичари во Република Северна Македонија, развивање на  

способност за анализа и толкување различни видови правни инструменти на ЕУ 

и разбирање на нивните соодветни цели и на хиерархијата меѓу нив;  

капацитет да се идентификува специфичната правна моќ на овие акти и 

нивното влијание, во смисла на права и обврски, на правниот поредок на 

земјите членки и на различните државни власти, особено на судството. 

Понатаму, разбирање на практичните последици што произлегуваат од 

начелата на правото на ЕУ и како тие резултираат со бројни привилегии и 

обврски на националното судство за да се обезбеди примена на правото на 

ЕУ, развивање на свесност за нивната обврска како национални судии да 

обезбедат предимство на нормите на ЕУ во случај на конфликт со 

националните правила, разбирање на суштинските разлики помеѓу 

националните процедури за контрола на уставноста на националните норми и 

постапките за да се обезбеди целосна ефективност на правото на ЕУ, 

способност за извршување на своите надлежности за да се обезбеди целосна 

ефективност на правото на ЕУ, дури и на сметка на законските обврски на 

земјата (сообразно толкување, неприменливост на националното правило, 

итн.) и унапредување на вештините да се примени тестот за „директен ефект“ 

а воедно и да се утврди дали одредена законска одредба на ЕУ има директен 

ефект. 

Академијата за судии и јавни обвинители и Европскиот институт за јавна 

администрација ЕИПА од Луксембург организираа обука на обучувачи, чија 

реализација започна на 17 октомври 2023 година. Обуката се реализираше во 

два дена, а истата беше наменета за обучувачите на Академијата кои 

учествуваат во подготовка и имплементација на програмите за почетна и 

континуирана обука. Целта беше да им се овозможи на учесниците да ги 

идентификуваат, анализираат и пресретнат потребите за изучување, на општи 

теми со фокус на оние кои се поврзани со правото на ЕУ. Истовремено, да ги 

унапредат нивните постојни вештини во однос на концептот, имплементацијата 

и евалуацијата на програмите за обука, да ги унапредат своите 

комуникациски и презентациски вештини и истите да ги применуваат и со 

други алатки на учење како што е учењето на далечина. Обуката ја спроведоа 

странски експерти ангажирани од страна на ЕИПА Луксембург.  

 

8.12. АКАДЕМИЈАТА ЗА ЕВРОПСКО ПРАВО (ЕРА) 

 

Академијата остварува директна соработка со Академијата за европско 

право (ЕРА) во Трир преку номинација на судии и јавни обвинители да 

посетуваат тренинг-активности во оваа Академија.  

ЕРА во тековната 2023 година почна да делува уште по активно за разлика од 

изминатите неколку години и ја интензивираше соработката со Академијата 

при што во месец мај во рамки на одбележување на европскиот ден а во 

организација на ЕРА беше реализирани студиска посета на високи 

претставници од правосудството, од земјите на Западен Балкан. На оваа 

студиска посета Академијата ја претставуваа директорката на Академијата, 

проф. д-р Наташа Габер Дамјановска и државниот советник на Академијата, 

м-р Сања Пандилов.  

 

Воедно, во истиот период се одржа и семинар во рамки на проектот за за 

обука на стручни судски и јавни обвинителски соработници и судски 

извршители во Букурешт, на која учествуваа и стручни јавнообвинителски 

службеници од Република Северна Македонија. Имено, во рамките на 

Програмата за правда 2021-2027 ЕРА во соработка со: Европската мрежа за 

правосудна обука (ЕЈТН), Институтот за правосудна обука на Белгија, 

Националниот институт за правосудство на Бугарија, Националната школа за 

службеници на Романија, Европската унија за судски офицери и со поддршка 

на 13 институции задолжени за професионална правосудна обука, меѓу кои е 

и Академијата, ќе го реализира заедничкиот проект чија цел е да се обезбеди 

обука на 500 судски стручни соработници, преку спроведување на 21 

интерактивни и практични тренинг активности за граѓанското и кривично право 

на ЕУ.  

Исто така Академијата за европско право (ЕРА), во соработка со Академијата 

за судии и јавни обвинители одржаа две онлајн обуки, од кои првата обука се 

одржа на 19 и 20 октомври 2023 година на тема: „Основи на технологиите за 

криптовалути“ на која учествуваа 5 јавни обвинители, додека пак втората обука 

се одржа на 07 и 08 декември 2023 година, на тема: „Прекугранична постапка: 

олеснување и справување со прекугранични случаи“ на која учествуваа 2 

судии од Основен граѓански суд Скопје. 

8.13. ПРАВОСУДНА ШКОЛА НА РЕПУБЛИКА ИТАЛИЈА 

Академијата за судии и јавни обвинители и Правосудната школа на Република 

Италија споделуваат заеднички европски вредности, а правните системи на 

двете држави имаат многу сличности. Имајќи го ова во предвид двете 

институции во 2023 година започнаа интензивна комуникација која треба да 

резултира со потпушување на официјален протокол за соработка чија цел е 

подигнување на свеста за круцијалната улога на институциите за 

спроведување на правосудна обука во јакнење на владеењето на правото.  

Предвидените активности согласно потпишаниот меморандум опфаќаат 

размена на експертски искуства и знаења за правосдуните системи на двете 

земји преку спроведување на обуки, студиски посети и други форми на 

едукација со што ќе се унапредат и надградат вештините на судиите и јавните 

обвинтиели во двете земји, но и на слушателите кои се дел од почетната обука.  

8.14. IPROCEED-2 –РЕГИОНАЛЕН ПРОЕКТ НА СОВЕТ НА ЕВРОПА ЗА ИЗГРАДБА НА 
КАПАЦИТЕТИ ЗА БОРБА ПРОТИВ КРИМИНАЛ ПРЕКУ ИНТЕРНЕТ 

 

Академијата и во 2023 година ја продолжи соработката со iPROCEED-2- 

регионалниот проект на Совет на Европа за изградба на капацитети за борба 

против  криминал преку интернет и обезбедување на електронски докази во 

Југоисточна Европа и Турција. Академијата имаше можност да номинира 

учесници на повеќе настани организирани од страна на iPROCEED-2: 

Во рамките на овој проект во период од 21-23 февруари 2023 година беше 

реализирана обука на обучувачи на тема ,,Компјутерски криминал и 

електронски докази. Целта на оваа обука беше учесниците да  ги унапредат 

своите вештини за спроведување обука од областа на компјутерскиот 

криминал и електронските докази. На оваа обука директорката на 

Академијата имаше поздравно обраќање а за учество беа поканети 3 јавни 

обвинители, 1 претставник од Управа за финансиско разузнавање и 1 од 

Министерството за внатрешни работи на РСМ кои се на постојаната листа на 

обучувачи на Академијата.  

Исто така, во период од 29-31 март 2023 година во Будва, Црна Гора беше 

организирана регионална обука за судии на тема: Електронски докази и 

работилница за споделување електронски докази во меѓународните истраги 

на која за учество Академијата номинираше 2 судии и 2 јавни обвинители. 

Во период од 3-4 април 2023 година беа релаизирани вежби со симулации за 

национална ефективна размена на податоци помеѓу заедниците на сајбер 

безбедност и сајбер криминал, со учество на еден јавен обвинител од 

Северна Македонија 



 

 

 

 

 

52 

 

Во период од 16-18 октомври 2023 година беше реализирана работилница  

која го означи и завршувањето на овој проект. Имено, целта на оваа 

работилница беше преку дискусија да биде дадена оцена во однос на 

напредокот во имплементацијата на проектот, постигнатите цели и 

предизвиците. Во оваа фаза, значајно беше да се оцени националниот и 

регионалниот напредок во справувањето со комјутерскиот криминал и 

електронските докази во период 2020-2023 година и продонесот на iPROCEED-2 

во оваа насока. Извештаите за оценката од имплементацијата на проектот 

покрај другите алатки ќе се заснова и врз оценката од Прашалниците кои беа 

пополнети од членовите на проектниот тим. Академијата учествуваше со свој 

претставник на овој значаен настан. Во рамките на оваа соработка, преку 

бројните обуки на обучувачи поддржани од iPROCEEDS на тема Компјутерски 

криминал, електронски докази и онлајн приноси од криминал, Академијата ја 

прошири својата листа на национални обучувачи кои се специјализираа на 

оваа тема и кои веќе спроведуваат обуки кои Академијата самостојно ги 

организира. 

8.15. ГИЗ И МИНИСТЕРСТВОТО ЗА НАДВОРЕШНИ РАБОТИ НА НОРВЕШКА 

 

Академијата за судии и јавни обвинители ,,Павел Шатев” и „Глобалната 

програма за сузбивање нелегални текови на пари“ имплементирана од ГИЗ ја 

продолжуваат соработката во делот на водење финансиски истраги и 

конфискација на имот. Соработката е започната со цел исполнување на 

обврските од Акцискиот план за спроведување на „Стратегијата за јакнење на 

капацитетите за водење финансиски истраги и конфискација на имот 2021-

2023“. Во таа насока беа организирани циклус на каскадни обуки во делот на 

водење финансиски истраги и конфискација на имот. 

Првата каскадна обука на тема „Поврат на незаконски стекнати средства, 

конфискација и финансиски истраги“ беше реализирана на 11 и 12 април 

2023 година.  

 

Во рамките на оваа соработка на 7 и 8 јуни 2023 година беше реализирана и  

втората каскадна обука на тема „Поврат на незаконски стекнати средства, 

конфискација и финансиски истраги“.  

 

Со овие обуки беа опфатени судии од кривични оддели, јавни обвинители и 

стручни соработници а нивната целбеше проширување на знаењата и 

унапредување на вештините за водење финансиски истраги, конфискација на 

имот, како и значењето на улогата на новата Канцеларија за проват на имот 

(АРО).  

IX КОМПЈУТЕРСКИ СИСТЕМ 

 

Во период кога на широко е прифатена идејата и ангажирано се работи на 

дигитализација на судството, Академијата за судии и јавни обвинители прави 

постојани напори со цел да обезбеди соодветни услови за што поголема 

дигитализација на нејзините процеси преку надградување на 

функционалностите на информатичките систем на Академијата. Евидентен е 

недостигот на информатичари во државниот сектор и Академијата не е 

исклучок во тој поглед, но сепак, Академијата успева да се носи со 

предизвиците и да ги исполнува своите обврски во овој дел. Во 2023 година беа 

набавени нови персонални компјутери за вработените на Академијата. 

 

X БИБЛИОТЕКА 
 

Успешната реализација на едукативните процеси подразбира поголем , побрз 

и поедноставен пристап до информации, материјали, книги и т.н. Последните 

светски трендови покажуваат дека луѓето се повеќе се вртат кон библиотеките 

и печатените книги. И покрај рапидниот развој на информатичката технологија 

електронските изданија се покажале како помалку користени во споредба со 

печатените. 

Академијата располага со импресивен библиотечен фонд, каде покрај 

насловите на национални истакнати автори можат да се најдат и бројни 

наслови на меѓународни автори.  

Имено, на Академијата, а во согласност со потребите кои произлегуваат од 

нејзината дејност, повеќе од потребна и е современа библиотека, која ќе 

располага со поголем простор кој пред се ќе овозможи поставување на 

доволен број рафтови за постојниот библиотечен фонд, како и простор за 

витрини каде ќе можат да се чуваат дополнителните примероци од книгите. 

Имајќи го ова предвид, Академијата се обиде при редизјанирањето на 

нејзината Веб страна да го надополни овој недостаток на начин што беше 

креирана Е-библотека која ќе им овозможи на корисниците преглед на 

електронски изданија кои се прикачени во тој дел. Сепак, и во наредниот 

период Академијата ќе прави напори да обезбеди соодветен простор и да ја 

модернизира библотеката на Академијата со тоа што за нејзините корисници 

ќе се обзбеди и читална.  

Академијата својот библиотечен фонд го зголемува со набавки и донации од 

своите странски партнери. Во тековната 2023 година во рамки на неколку 

проекти библиотечниот фонд се збогати со 4 наслови: „Прирачник за примена 

на Конвенциите на Хашката конвенција за меѓународно приватно право (Том 

2)“, „Непристрасноста како начело на кривичната постапка“, „Фемицидот во 

Република Северна Македонија: Состојба, правна рамка и судска пракса“ и 

„Билтен за судскара практика на Европскиот суд за човекови права (Издание 

1/2022, том 11, година 8)“.  

ХI БУЏЕТ И ЈАВНИ НАБАВКИ  

 

11.1 БУЏЕТ 

 

За 2023 година на Академијата и беше одобрен буџет во висина од 

138.653.000.00 денари.  

Од почетокот на 2023 година заклучно со 31 декември 2023 година Академијата 

има реализирано 134.930.217.00 денари од својот буџет. 

Согласно Годишната програма за работа на Државниот завод за ревизија за 

2023 година, Државниот завод за ревизија спроведе ревизија на успешност – 

ефикасност и ефективност на системот на финансиско управување и 

контрола и внатрешна ревизија, па  беше констатирано дека Академијата ги 

има преземено мерките, политиките и конкретните активности за донесување 

на подзаконските и интерните акти, имплементација на процедурите за 

финансиско управување и контрола и внатрешна ревизија. 

11.2. ЈАВНИ НАБАВКИ 

 

Во текот на 2023 година Академијата реализираше вкупно 13 постапки за јавни 

набавки и за истите беа склучени договори за јавни набавки на: 

- Спроведување на психолошки тестови и тестови на интегритет; 

- Копирање материјали; 

- Услуги за дистрибуција на електрична енергија; 

- Резервација и набавка на авиобилети; 

- Канцелариски материјали; 

- Минерална вода за семинари; 

- Хигиенски средства; 

- Усмен превод (симултан и консекутивен); 

- Гориво за моторни возила; 

- Писмен превод; 

- Здравствени прегледи за вработени; 

- Тонери; 

- Компјутерска опрема. 

XII ЕВАЛУАЦИЈА 
 

Прашалниците за оценување на секој настан организиран во рамките на 

континуираната обука претставуваат начин со кој Академијата може да добие 

податоци за успешноста на настанот. Со овие прашалници се добиваат 

податоци за успешноста на понудената програма, за успешноста на целиот 

настан и за квалитетот на излагањето на предавачите. Со нивно пополнување 

пошироко се добиваат информации и за потребите на целните групи. 

Добиените податоци говорат за исклучително високо ниво на задоволство кај 

учесниците на обуките од начинот на кој тие се организираат, од изборот на 

темите и нивната корист за учесниците, како и од изборот на предавачите и 

начинот на кој истите го реализираат настанот. Ваквите податоци се 

дополнителен поттик за Академијата да продолжи во насока на континуирано 

подобрување на обуките, со цел задржување на квалитетот на истите. 

Заради утврдување на успешноста на наставата во почетната обука и 

настаните во континуираната обука, како и утврдување на задоволството на 

целните групи од понудените содржини, Академијата спроведува евалуација 

преку пополнување прашалници на крајот на секој модул и секоја обука. 

Во почетната обука се спроведе евалуација на практичната настава за 7-мата 

генерација и евалуација на модулот 2 и модулот 3 за 8-мата генерација 

слушатели, со што слушателите на почетната обука имаа можност да дадат 

своја оцена за организацијата на модулот, успешноста на програмата, за 

предавачите, како и да дадат свои предлози и коментари. 

Евалуацијата во континуираната обука нуди можност учесниците да дадат 

општа оцена за обуката, за предавачите, за материјалите за обуката и за 

успешноста на програмата, а можат да дадат и свои предлози и коментари во 

делот наменет за таа цел. Оценките на затворените прашања се даваат на 

скала од 1 до 6, каде 1 е најмала оценка и изразува целосно незадоволство, а 

6 е највисока и изразува целосно задоволство. 

 Во табелите подолу е прикажан процентот добиен од сите прашања, за 

обуките наменети за судии и јавни обвинители. 

1. Дали обуката беше корисна за Вас и ги надгради Вашите знаења? 

оцена - 

1  

оцена - 

2  

оцена - 

3  

оцена - 

4  

оцена - 

5  

оцена - 

6  

Вкупно 

одговорени 

1 4 18 36 153 1045 
1257 

0,08% 0,32% 1,43% 2,86% 12,17% 83,13% 100,00% 

 

Оцени за предавачите 

1. Дали излагањата беа јасни и лесно разбирливи? 

оцена - 

1 

оцена - 

2  

оцена - 

3 

оцена - 

4 

оцена - 

5 

оцена - 

6 

Вкупно 

одговорени 

1 9 54 74 286 2464 2888 

0,03% 0,31% 1,87% 2,56% 9,90% 85,32% 100,00% 

 

2. Како го оценувате пренесувањето знаење  

и користената методологија? 

оцена - 

1 

оцена - 

2 
оцена - 3 

оцена - 

4 

оцена - 

5 

оцена - 

6 

Вкупно 

одговорени 

3 14 51 73 328 2418 2887 

0,10% 0,48% 1,77% 2,53% 11,36% 83,75% 100,00% 

 

3. Дали предавачот адекватно реагира  

и соодветно одговара на поставените прашања? 

оцена - 

1 

оцена - 

2 
оцена - 3 

оцена - 

4 

оцена - 

5 

оцена - 

6 

Вкупно 

одговорени 

2 10 35 53 320 2475 2895 

0,07% 0,35% 1,21% 1,83% 11,05% 85,49% 100,00% 

 

1. Дали сте задоволни од организацијата на обуката од страна на 

Академијата? 

оцена - 

1 

оцена - 

2 
оцена - 3 

оцена - 

4 

оцена - 

5 

оцена - 

6 

Вкупно 

одговорени 

1 2 17 31 106 1086 1243 

0,08% 0,16% 1,37% 2,49% 8,53% 87,37% 100,00% 

 

И оваа година забележан е висок процент на задоволство од обуките. Преку 

креирање квалитени програми за обука Академијата настојува да го задржи 

високото ниво на задоволство. Предлозите и коментарите кои учесниците ги 

даваат се сумираат во посебен документ, кој раководството на Академијата го 

разгледува и дава насоки за постапување, со цел излегување во пресрет на 

барањата на целните групи за подобрување на обуките.  

Прашалниците од обуките за судиите и јавните обвинители ги одговориле 

78,94% од учесниците,  од обуките за стручните служби ги одговориле 90,26% од 

учесниците,  а од судиите поротници 71,88% од учесниците. 

XIII ЈАВНОСТ ВО РАБОТЕЊЕТО  
 

По однос на транспарентноста и отчетноста кои се едни од главните принципи 

на кој Академијата го заснова своето професионално делување, покрај 

изготвувањето на годишните извештаи и програмите за работа на Академијата, 

значен дел во овој сегмент претставува Веб страната на Академијата. Најчесто 

првиот контакт на јавноста со Академијата е токму преку Веб страната и од тие 

причини со поддршка на Европската унија, Академијата целосно ја 

редизајнираше и надгради истата со цел да овозможи полесен и 

поедноставен пристап до што е можно повеќе корисни инфорамции за 

своите корисници.  

Веб страната го зајакнува кредибилитетот на институцијата и претставува 

суштински елемент за покажување на висок степен на професионализам и 

социјален доказ, поточно, Веб страната ја прави инститицијата видлива за 

јавноста. Имајќи го сето ова во предвид, Академијата ја редизајнираше 

постојната Веб страна. Редизајнот не значеше само помодерен изглед, 

полесен пристап и манипулација на страната, туку и воведување на нови 

опции кои се од корист, посебно за стручната јавност.  

Тоа што е новина, е посебниот дел именуван како Е-Академија во кој е 

поставено поле именувано како ,,E-case’’ и поле именувано како ,,вкрстено 

поврзување на членовите од националното законодавство со членовите и 

стандардите на меѓународните инструменти за заштита на човековите права’’. 

Имено, полето E-case дава можност за преглед на одлуки на ЕСЧП против 

Република Северна Македонија а полето ,,Вкрстено поврзување’’ дава 

можност за поврзување на членови од националната легислатива со членови 

од Европската конвенција за човекови права.  На овој начин ќе биде 

овозможено полесно пребарување и достапност на судската пратика на 

ЕСЧП.   

 

 

                                                                            Академија за судии и јавни обвинители 

             Павел Шатев 

              Претседател на Управен одбор 

            Судија Беким Мехмеди 

Доделени 58 уверенија за завршени кандидати за судии и јавни 
обвинители од седмата генерација на АСЈО 

 

Академијата за судии и јавни обвинители повторно докажува дека има 

исклучително важна улога и го зајакнува правосудниот систем со нови 

едуцирани, квалитетни правни практичари, кои доследно ќе ги применуваат 

фундаменталните човекови права, ќе ја почитуваат правната традиција на 

нашата држава и во своето професионално постапување ќе ги интегрираат 

начелата на владеењето на правото законитоста и правичноста. 

Во таа насока, на 29 март 2023 година, на свечена церемонија беа доделени 

58 уверенија на седмата генерација завршени кандидати за судии и јавни 

обвинители во Академијата за судии  и јавни обвинители „Павел Шатев“. 

Од говорницата во Врховниот суд, каде се одржа свечената церемонија, 

директорката на Академијата, проф. д-р Наташа Габер Дајмановска на 

идните судии и јавни обвинители им порача дека треба да му служат и да го 

штитат јавниот интерес и дека треба да се водат според правните принципи, а 

не според личната пристрасност или мислење. 

„Никогаш да не ги компромитирате општествените вредности или 

посветеноста кон правдата, дури и кога се соочувате со тешки одлуки или кога 

трпите притисок од надворешни сили. Истовремено, вашите одлуки имаат 

длабоко влијание врз човечките животи, па затоа е важно да им пристапувате 

човечки, со емпатија, непристрасност и да бидете фер. Ве охрабрувам да 

негувате моќна и ефикасна соработка со другите институции во судскиот и 

правниот систем. Почитувајте ги и оние кои се хиерархиски над вас, но и под 

вас. Соработката и комуникацијата се клучни за еден правосуден систем кој 

добро функционира, па градењето снажни релации со Вашите колеги може 

да ги олесни и да ги направи постапките поефикасни“, истакна Габер 

Дамјановска. 

 

Директорката на Академијата ги потсети кандидатите дека нивната работа е 

особено значајна и дека може да биде и тешка од емотивен аспект. 

„Ќе работите со предмети кои ќе ги тестираат вашата издржливост и граници, 

и ќе бидете сведоци на болката и маките на другите луге. При остварувањето 

на вашите работни задачи, ве охрабрувам секогаш да мислите за важноста на 

емпатијата, сочувствувањето и понизноста. Законот може да биле апстрактен и 

комплексен, но по неговата бит, се однесува на луѓето и нивните животини 

искуства. Битно е да се слушнат нивните приказни, да се сватат нивните 

потреби и да се борите да им ја обезбедите правичноста која им доликува. 

Исто така, важно е да се грижите за себеси, физички и психички, за да бидете 

во состојба правилно да работите“, порача Габер Дамјановска. 

Според неа, потрагата кон правда и правичност е процес кој бара постојано 

учење, себеизградување и соработка и им порача постојано да се трудат да 

ги збогатат своите знаења и да ги усовршуваат своите умешности. 

Јавениот обвинител Љубомир Јовески на кандидатите за судии и јавни 

обвинители им укажа дека тие се претставници на новата генерација на јавни 

обвинители и судии кои во себе го носат духот на овие реформи. 

 

 

„Јавното обвинителство во последен период се судри со многу проблеми, 

како во поглед на своите професионални и кадровски капацитети, па така на 

вашата генерација ќе и припадне честа да ги зајакнете капацитетите на 

јавното обвинителство и судовите. Сакам да ви укажам дека правото мора да 

биде достапно и почитувано од граѓаните, а институциите да обезбедат тоа да 

важи за сите подеднакво“, истакна Јовески. 

Претседателката на Врховниот суд, Беса Адеми на кандидатите им порача 

непристрасно да го применуваат правото, да ги унапредуваат и почитуваат 

човековите права и да обезбедат сите луѓе да бидат во состојба да живеат во 

согласност со законот. Овие се основи, додаде таа, на секоја функционална 

демократија која се заснова на владеење на правото и заштита на човековите 

слободи и права. 

Потсетувајќи ги на нивните професионални обврски, претседателката на 

Судскиот совет Весна Дамева дополнително ги информираше кандидатите за 

судии и обвинители дека денеска на седница на Советот е донесена одлука за 

распишување на оглас за избор на судии од листата на кандидатите од 

Академијата, кој оглас треба да биде распишан до крајот на денот. 

 

Претседателот на Советот на јавни обвинители, Антонио Јолески рече дека 

оваа генерација на кандидати за судии и јавни обвинители доаѓа токму сега 

кога има, како што рече, натрупани предмети и дека час поскоро новите 

обвинители ќе бидат вклучени во процесот. Тој информираше дека огласите за 

Советот за јавни обвинители се завршени и дека наскоро кандидатите ќе бидат 

повикани на интервјуа, а избраните обвинители веднаш ќе бидат распоредени 

по обвинителствата. 

Заменик министерката за правда Викторија Аврамовска Мадиќ, на свечената 

церемонија рече дека единствен начин граѓаните да имаат поголема доверба 

во нашите правосудни институции е истите да се приспособат кон 

меѓународните стандарди. Додаде дека тоа значи вложување во квалитетот и 

професионалната подготвеност на правосудниот кадар кој влегува во 

правосудниот систем. 

 

Свечената цермонија за додлеување на увернија за завршена почетна обука 

во Академијата секогаш претставувала важен настан на кој присуствувале 

голем број на истакнати личности од правосудството, како и претставници на 

дипломатските преставништва и меѓународни организации кои се вооедно и 

силни поддржувачи на работата на Академијата. Оваа свечена церемонија ја 

задржа оваа успешна традиција и повторно на едно место ги собра сите 

релевантни фактори кои во континуитет даваат позитивен придонес во 

правосудниот сектор на нашата држава.  

